
Линар ЗАКИРОВ

– Туган җирем – Мамадыш рай-
онының Югары Яке авылы. Ка-
занда 1968 елдан, төзелеш һәм 
коммуналь тармакларда хезмәт 
куйдым. Башкалабыз матурлан-
ды, илебезнең ерак төбәкләрен-
нән кунакка килүче туганнары-
быз: «Казан Европадагы шәһәр-
ләрдән дә затлырак», – дип 
күңелне күтәрәләр. Ләкин ише-
галларын төзекләндерү нык ка-
лыша. Кышкы айларда карны 
көрәү канәгатьләнерлек сыйфат-
та башкарылмый. 

– Мари Эл республикасының 
Волжск шәһәреннән унҗиде 
яшемдә килдем Татарстанга. Ка-
занны яраттым, химик-технолог 
белгечлеге үзләштергәннән соң, 
оптика-механика заводында бер-
ничә ел хезмәт куйдым.

Волжск шәһәрендә татарлар 
күп, шулай ук яшеллек тә күбрәк. 
Казанга яшеллек җитми. Ма-
мык очыручы тирәкләр, Аме-
рика өрәңгеләре урынына юкә, 
каен, чыршы агач лары утыртыл-
сын иде.

– Төзүче инженерлар инсти-
тутын тәмамладым. Әтием Ва-
сыйл белән үз эшебез бар. Йөк 
ташу буенча хезмәт күрсәтәбез. 
Әтием чыгышы белән Саба рай-
оныннан, урманнарны ярата, ә 
мин футболга мөкиббән. Берничә 
ел инде һәвәскәрләр лигасын-
да уйныйм. Казан Универсиада-
дан бик матурланып калды. Ка-
зан – Россиянең спорт башкала-
сы дип, хаклы рәвештә әйтелгән. 
Спорт-физкультура белән шө-
гыльләнергә киңәш итәм.

– Шәһәр кызы мин – Кукма-
раның үзеннән. Казанның Ки-
ров районында уналты ел яши-
без. Тыныч булгангадырмы, аңа 
ияләштек. Шәһәрнең башка та-
рафына күченгәч, сагынырбыз, 
мөгаен. Адмиралтия бистәсен тө-
зекләндерә башлаячаклар икән. 
Казансу елгасының элекке агым 
юлы парк булачак. Шунда урна-
штырылачак агач корабларны 
карарга һичшиксез килеп йөрия-
чәкбез. Киров районындагы һәр 
уңай үзгәрешләргә куанабыз.

– Казанның Идел буе рай-
онында туып-үстем. Җәмәгать 
транспортында автобус маршрут-
лары Фучик урамын «ятим» итеп, 
читләтебрәк узган кебек тоела 
миңа. Метроның «Имәнлек» стан-
циясе ачылганын бөтен микро-
районыбыз белән түземсезләнеп 
көтәбез. Алланың «Амин» дигән 
сәгатенә туры килеп, быел ачыл-
сын иде ул станция. Куркып тор-
ган юк, киләсе җәйдә сәяхәтебез 
– Кырымга.

Кама балалар медицина үзәгендә гадәт-
тән тыш хәл күзәтелде. Вакытыннан күп-
кә алда, 24 атналык булып дөньяга килгән 
баланы әнисе белән өенә чыгардылар. Дө-
ньяга килгәндә сабыйның авырлыгы 480 
грамм булса, хастаханәдә ул 3600 граммга 
кадәр арткан, табиблар аның сәламәтле-
генә куркыныч янамый, ди. Илсөяр һәм 
Алмаз Насретдиновларның икенче бала-
лары бу. Сабыйга Амалия дип исем куш-
каннар.

Сүз уңаеннан, Чаллыда 38 яшьлек бер 
хатын дүртенче баласын өйдә – юыну бүл-
мәсендә тапкан. Аннары гына «ашыгыч 
ярдәм» хезмәтен чакырткан. Бала меди-
цина тикшерүе уза, ди. 

Буа районы Черки Кильдуразы авылын-
да 38 яшьлек бер ир-ат ит ашаганда үлгән. 
Зур кисәк тамакта тыгылып калып, ир-ат 
тын ала алмаган. 

Сокуры бистәсендәге «Юлчы» мәчетен-
дә сәдакалар җыелган тартманы урлаган-
нар. Тартмадагы акчаларны инде бер ай буе 
алмаган булганнар, ул матди ярдәм мәчет 
кирәк-ярагы өчен тотылырга тиеш булган. 

Язучы, шагыйрь Фәнис Яруллинның 
туган көненә багышлап, туган авылы Кы-
зыл Ярда төрле чаралар уза. Шагыйрьнең 
музеенда мәктәп укучылары якташлары-
ның иҗатын барлый, аның әсәрләренә ба-
гышланган рәсемнәр күргәзмәсе дә эшли, 
әдәби кичәләр уза. 

Югары Лоҗы авылы эшмәкәре Илшат 
Хәбибуллин игенчелек һәм терлекчелек 
белән шөгыльләнә. Бүген фермасында 148 
баш мөгезле эре терлек исәпләнә, шуның 
65е – савым сыер. Эшмәкәр Зәйдә үзе җи-
тештергән экологик яктан чиста продукт 
кына сатыла торган кибет ачарга җыена. 

Яңалыклар район газеталары
сайтларыннан алынды

еспубликаның сә-
нә гать һәм сәүдә 
 министры Альберт 

Кәримов сөйләвенчә, Татар-
стандагы сәнәгать җитеш-
терүенең 61 проценты нефть-
газ-химия комплексына туры 
килә, әлеге предприятиеләр 
былтыр 1 триллион 131 мил-

лиард 300 миллион сум акча 
эшләгән.

Татарстан Президенты 
Рөстәм Миңнеханов, бу өл-
кәне төп үсеш ноктасы дип 
атап, «Татнефть» белән кече 
нефть компанияләренә яңа 
бурыч лар билгеләде. 2017 
елда «ТАНЕКО»да яңа ком-
плекс сафка тапшырыл-
гач, нефть алты миллионга 
күбрәк эш кәртелә башлая-

чак. «Алабуга» махсус икъти-
сади зонасын да Президент 
игътибарсыз калдыр мады.

– Анда ун ел эчендә 100 
миллиард чамасы сум инве-
стиция җәлеп ителде, 20 за-
вод һәм 48 резидент эшли. 
Бу күрсәткечне 2020 елга ике 
тапкырга арттырырга кирәк, 
– диде ул.

Трибуна янына «ЦМИТ-
КАИ» яшьләр инновацион 
иҗат үзәге җитәкчесе Динар 
Габидуллин чыккач, «Татарча 
буламы чыгышыгыз?» – дип 
сорады Президент. Уңай җа-
вап алынгач, тагын да куәтләп 
куйды ул чыгыш ясаучыны.

Динар Габидуллин фике-

ренчә, сәнәгать инноваци-
он икътисад белән берлә-
шеп эшләгән очракта гына, 
без дөньяда әйдәп баручы ил 
булып кала алачакбыз. Ин-
новацион икътисад, үз чира-
тында, меңләгән белгечләр-
гә мохтаҗ.

– Мин инженерларны 
күз дә тотам, чөнки иннова-
цияләрне, беренче чират-
та, алар булдыра һәм чынга 
ашыра. Андый белгечләрне 
мәктәптән үк әзерләргә, ә мо-
ның өчен тиешле шартлар ту-
дырырга кирәк. 

2012 елда Россиядә яшьләр 
өчен инновацион иҗат үзәк-
ләре булдыру программасы 
эшли башлады, Татарстан 
аларны беренчеләрдән булып 
булдырды. Бүген республика-
да шундый 14 үзәк эшли. Анда 
талантлы балалар югары тех-
нология җиһазлары белән эш 
итә, – дип аңлатты Динар Га-
бидуллин. 

Йомгаклау утырышына 
Мәскәүдән дә кунаклар кил-
де. Россиянең икътисади үсеш 
министры урынбасары Олег 
Фомичев әйтүенчә, федераль 
үзәк яңа проектка алынса, 
гадәттә, беренче булып мон-
дый җөмлә яңгырый: «Берен-
че булып Татарстанны җәлеп 
итәбез инде, ә тагын кем?»

– Республикага килгән 
саен, нәти җәләрне күреп то-
рабыз, слайдларда күрсәтел-
гән күренешләр чынбарлы-
ктан аерылмый. Татарстанда 
федераль үзәк җибәргән акча-
лар һәрвакыт үзләрен аклый, 
– диде министр урынбасары.

Дилбәр ГАРИФУЛЛИНА

2016 ел метеокүзәтүләр үткәрү та-
рихында иң кызу елларның берсе бу-
лырга мөмкин, ди Бөекбритания га-
лимнәре. Аларның сүзләренчә, якын-
дагы биш елда Җир шарындагы һава 
температурасы күтәрелүен дәвам 
итәчәк. Белгечләр моны әйләнә-тирә-
гә ташланган зарарлы матдәләр белән 
бәйләп аңлата. Моннан тыш, дөнья 
океанының җылынган өлешләре көн-
чыгышка хәрәкәт итүен дәвам итә, ди 
алар. Галимнәр предприятиеләргә зы-
янлы газларны атмосферага ташлау 
коэффициентын киметергә киңәш 
итә. Шул юл белән генә температура-
ны нормальләштереп булачак, дигән 
фикердә тора алар.

Юрий Переведенцев, Казан феде-
раль университетының метеороло-
гия, климатология һәм экология ка-
федрасы мөдире:

– Һава температурасының, төшү-

гә караганда, күтәрелү мөмкинлеге 
күпкә зуррак. Архивларны өйрәнә-
без, безнең бәяләр буенча, җәйге тем-
пература, кышкы белән чагыштыр-
ганда, үсә бара. Кышкы температура 
да төшүгә бармый. Минем фикерем-
чә дә, быел, алдагы елларга караган-
да, эссерәк булыр төсле, чөнки хәзер-
ге статистика күрсәткәнчә, һәр утыз 
ел саен температура күтәрелә бара, 
ягъни климатның глобаль җылынуы 
дәвам итә. Һавага да газлар, агулы 
матдәләр елдан-ел күбрәк ташлана. 
Бөекбритания галимнәренең бу ел иң 
эссесе булырга мөмкин диюе белән 
мин килешәм. Аларда бөтен Җир 
шары буенча мәгълүматлар банкы 
бар, аны гел тикшереп торалар. 

Юрий Переведенцевтан без: «Һава 
торышын билгеләү өчен халык сына-
мышларына таянырга буламы?» – дип 
тә сорадык. 

– Без тикшеренү үткәрдек, әмма 
алар кайвакытта гына иллегә илле 
дөреслеккә туры килде. Алдагы өч-

биш көнгә генә һава торышын фа-
разлап була. Европалылар иң күбе 
ун көнгә алдан фаразлый. 

Сүз уңаеннан: егерме ел инде кара 
каргаларның күп өлеше Татарстан-
нан җылы якка очып китми, чөн-
ки үзебездә дә кышлар җылы килә. 
Алар күбесенчә шәһәрдән ерак түгел 
җирдә яши, чүплекләрдәге ризыклар 
белән туклана. 

* * *
Тула өлкәсендә, аномаль җылы 

һава торышы аркасында, шаккатма-
лы вакыйга күзәтелә, дип яза «Әлмәт 
таңнары». Бөтен урам коллебола ди-
гән борча белән тулган. Алар, гадәт-
тә, туфракта яши, әмма көннәр җылы 
торганга, өскә калыкканнар. Борча-
лар 15-20 сантиметрга сикерә ала, 
бик тиз үрчиләр. Хәзер әлеге пробле-
ма белән җирле прокуратура һәм Ро-
спотребнадзор идарәсе шөгыльләнә. 
Көннәр суыткач, алар юк булырга 
тиеш, дип саный белгечләр.

2015 ЕЛ нәтиҗәләре буенча, Татарстанда һәр ке-
шегә 10,5 килограмм балык ризыгы туры килгән. 
Норма буенча әлеге сан ике тапкыр күбрәк булырга 
тиеш, ди. Ни хикмәт, СССР заманында илдә һәр кеше 
ел дәвамында 24 килодан да кимрәк балык ашама-
ган. Белгечләр халык балыкны аз ашый башлауның 
төп сәбәбен аңа бәя арту белән аңлата.

АБХАЗИЯДӘ абортларны тыя торган яңа закон 
гамәлгә кергән. Илнең баш акушер-гинекологы Рит 
Трапш сүзләренчә, былтыр Абхазиядә 700 бала тө-
шерү очрагы теркәлгән, аларның бары 15е генә та-
биб кушуы буенча. Хатын-кызларның күбесе соци-
аль проблемалар аркасында көмәнен төшертә икән. 

ПОЛИЦИЯ хезмәткәрләре Киров өлкәсе колони-
ясенең дәвалау бүлегеннән качкан куркыныч җина-
ятьче – Игорь Музалевскийны эзлиләр. Бу кеше Ка-
занның Әмирхан урамында яшәгән булган. 2003 елда 
җинаятьләр кылганы, шул исәптән үтерү һәм кеше 
урлаган өчен 20 елга хөкем ителгән булган. Җина-
ятьчегә – 48 яшь, буе – 192 сантиметр, кушаматы Рэм-
бо. Мәгълүматлы булучыларны «02» телефоны аша 
хәбәр итүләрен сорыйлар. 

КАЗАНДА таудан шуган вакытта 6 яшьлек кыз 
бала имгәнеп үлгән. Фаразлар буенча, кыз «сно-
утьюб» – «ватрушка»да шуган һәм боз чанасында 
шуучы икенче бер кыз белән бәрелешкән. «Ватруш-
ка»дагы кызның башы нык зыян күргән, умыртка-
лыгының муен өлеше сынган. Кызганычка, ул хаста-
ханәнең реанимация бүлегендә вафат булган.

ГАШЫЙКЛАР көне уңаеннан, бу якшәмбедә Ка-
занда гадәти булмаган трамвай йөри башлаячак. «Ти-
мер юлы – Елга порты» маршруты буйлап йөриячәк 
бу үзенчәлекле трамвайда гашыйк парлар симво-
лик төстә язылыша алачак. Гаилә корган яшь пар-
ларга бу хакта таныклык та тапшырырга җыена-
лар. Ә чын-чынлап 14 февральдә өйләнешүчеләр-
не исә бүләк көтә, алар гашыйклар трамваенда туй 
фотосессиясендә төшә алачак. Башкортстанда исә 
гашыйклар көнендә традицион «валентинкалар» 
урынына чәк-чәк таратачаклар. Бәйрәмгә авырлыгы 
1100 килограммлы чәк-чәк әзерләнәчәк, ди.

Кыш башыннан Казанда 412 мең 
тоннадан артык кар түгелгән.412

12 февраль көнне «Татмедиа» оештырган «Под-
пискага айпад» («Айпад за подписку») акциясенең 
җиңүчеләре билгеле булачак. Акциянең шарты бу-
енча, 1 ноябрьдән алып 20 гыйнварга хәтле, «Татме-
диа»ның, ким дигәндә, өч басмасына язылып, кви-
танцияләрне комиссия адресына җибәрергә кирәк 
иде. Дүртенче мәртәбә үткәрелүче «Подпискага ай-
пад» акциясенең географиясе елдан-ел киңәя, Татар-
станның 38 районыннан, Башкортстаннан, Чуваши-
ядән, Чиләбе өлкәсеннән барлыгы 213 хат килгән. 
Аларның тулы исемлеге белән «Татмедиа» сайтында 
танышырга була. Бүләкләрне уйнату барышы бет-
кәнче видеотасмага төшерелеп барылачак. Гаделме, 
түгелме дигәндә, һәркем, үз күзләре белән күреп, 
нәтиҗә бирә алачак. Әлеге бүләкләрдән тыш, Та-
тарстанның һәр районыннан иң күп суммага языл-
ган бер кешегә махсус бүләк биреләчәк. Быел берен-
че тапкыр бүләк жирәбә салу белән билгеләнәчәк, 
димәк, бүләк отучыларның мөмкинлеге тигезләшә. 
Моңарчы җиңүне «Татмедиа» басмаларына иң күп 
суммага язылган кеше яулый иде. Мисал өчен, уз-
ган елның җиңүчесе Актаныштан булган, ул 9 мең 
сумлык газета-журналга язылган. 

Бүләкләр бик саллы: унбиш комплект Кукмара 
савыт-сабасы, өч фотоаппарат һәм айпад.

атарстан Премьер-министры 
Илдар Халиков республика-
ның Хөкүмәт йортында дзюдо 

буенча Европа чемпионатына әзерлек 
буенча киңәшмә үткәрде. Чара 20-24 
апрель көннәрендә узачак.

– Әлеге чемпионат быелгы Рио- 
де-Жанейродагы Олимпия уеннары-
на сайлап алу этабы да була. Европа 

чемпионатын үзендә кабул итүче ил, 
башкаларга караганда, күбрәк спорт-
чыларны катнаштыра ала. Бу Россия 
җыелмасының Бразилиягә күбрәк 
юлламаларга ия булу мөмкинлеген 
арттыра, – диде Илдар Халиков.

Россия җыелмасында Татарстан 
вәкиле дә бар. Төрледән-төрле тур-
нирларда җиңү яулаган 20 яшьлек 

Нияз Билалов Чаллының «Олим-
пийский» спорт мәктәбендә шө-
гыльләнә.

Республиканың яшьләр эшләре 
һәм спорт министры Владимир Ле-
онов сөйләвенчә, ярышларда 40тан 
артык илдән 400 спортчы катнашуы 
көтелә. Барлыгы 16 комплект медаль 
уйнатыла. Ярышлар «Татнефть-Аре-
на» спорт сараенда узачак, чарада 
300ләп волонтер хезмәт күрсәтәчәк.

Чемпионатка билетлар мартта 
сатуга чыга, бәяләре – 150 сумнан 
башлап 300 сумга кадәр.



«ШӘҺРИ КАЗАН» shahrikazan.com

– Әгәр дә ул шимбә кич 
ябык булса, авыл клубы 
төзүдән ни файда? Һәр тө-
зелгән мәдәният йорты 
эшләргә тиеш, – дип бел-
дерде Президент.

Әлеге программа ниге-
зендә, соңгы дүрт елда рес-
публикада 181 авыл клубы 

Эльвира МОЗАФФАР

төзелгән, бу максатларда 
барлыгы 2 миллиард сум-
нан артыграк акча тотыл-
ган. Әлеге дәүләт програм-
масы алга таба да дәвам 
итәчәк, ләкин хәзер төзел-
гән объектларның ничек 
файдаланылуын күзәтеп 
торачаклар. 

Авыл мәдәният йорт-
ларының тиешенчә эшлә-
мәүләренең төп сәбәбе – 
белгечләр булмау һәм мат-
ди-техник базаларның 
түбән дәрәҗәдә булуы 
дип саный белгечләр. Тик 
күп нәрсә авыл халкының 

бердәм булуына, җитәкче 
кешенең аларны җәлеп итә 
алуына бәйледер, мөгаен. 
Кечкенә генә авылларда да 
клубларны гөрләтеп яшәү-
челәр җитәрлек. 

Балтач районының Бик-
тәш авылы клубы яңа тү-
гел, 1986 елларда төзел-
гән. Авылны да әллә ни 
зур димәс идем, нибары 
64ләп хуҗалык исәпләнә. 
Әле бер генә ел клубта мө-
дир булып эшли башлаган 
Гөлирә Нуреева 30 яшьтән 
өлкәнрәкләр өчен дис-
котека оештырып кара-

ган. Ни хикмәт, кичәләргә 
яшьләр түгел, нәкъ менә 
өлкән яшьтәгеләр күбрәк 
килә, бу юлы да 50 яшьтән 
узган егермеләп апа килде, 
– ди Гөлирә апа. Араларын-
да дәү әниләр дә бар. 

Өлкәннәр исә бу чара-
ны ошатканнар, мондый 
кичәләр һәр атна үткәре-
лергә тиеш дигән нәтиҗә-
гә килгәннәр. 

– 80-90нчы еллар көй-
ләренә биибез. Башта «Ла-
сковый май» төркеме җы-
рларын тыңлыйбыз, анна-
ры татарчаны җибәрәбез, 

электәге уеннар – «Наза», 
«Гөлбанулар»ны уйный-
быз. Өлкәннәр бик ак-
тив, әле менә клубта роза 
чәчәкләре бәйләп утырга-
нымны күреп, безне дә өй-
рәт әле, дия башладылар. 
Бәйләү түгәрәге ачу ния-
те дә бар, – ди Гөлирә апа. 

Авылга Казан артист-
лары сирәк килә, шуңа 
да бәйрәм кичәләрен 
еш кына авыл үзешчән-
нәре үзләре оештыра. Әле 
шушы көннәрдә районда 
игълан ителгән сәнгать 
бәйгесенә спектакль әзер-

зетасы да кулдан төшми, 
борынгы җырларны көй-
ләп утырабыз, яшьлеккә 
кайткандай буласың, диләр 
клубка йөрүчеләр. Өлкән-
нәр клубының исеме генә 
юк әле, мин «Йөзек кашы» 
дип тәкъдим итмәкче бу-
лам, үзләре ни дияр, – ди 
Рафилә апа.

Сезнең мәдәният йорт-
лары ничек яшәп ята? 
Ябык торамы алар, нинди 
кызыклы чаралар уздыра-
сыз? Авылыгыз клублары 
турында сездән хатлар кө-
теп калабыз.

лиләр. Мирхәйдәр Фәйзи-
нең «Яшьләр алдатмый» 
әсәрен сәхнәләштерергә 
җыеналар. 

Шушы районның Арбор 
авылы халкы да үз күңелен 
үзе күрә. Китапханә җитәк-
чесе Рафилә Һадеева әй-
түенчә, өлкән яшьтәгеләр 
һәр атна китапханәдә җы-
елып, кул эшләре белән 
шөгыльләнә. Үзләре өй-
дән пешереп алып кил-
гән тәм-томнар белән чәй 
эчеп, үткәннәрен, яшьлек 
елларын искә төшереп 
утыра алар. Тиздән очра-
шуга «ШК» журналисты, 
язучы Марат Кәбирне дә 
чакырмакчы булалар икән. 
Өлкәннәр бергә җыелып, 
чаңгыда да чыгып китәләр, 
ди. 

Кайбер көннәрдә мин 
аларга төрле хикәяләр 
укыйм, «ШәҺри Казан» га-

 атын-кызлар кон-
сультациясенә ир-
тә (көмәне 12 ат-

нага кадәр) исәпкә басучы-
ларга бирелә торган пособие 
581,73 сум булды. 

Бала тугач бер тапкыр 
бирелә торган пособие хә-
зер 15 512,65 сумны тәш-
кил итә. 

 Яшь ярымга кадәр берен-
че баланы караган өчен – 2 
908,62 сум, икенче һәм аннан 
соңгы баланы караган өчен 
5 817, 24 сум түләнә.

 Яшь ярымга кадәр ай 
саен түләнә торган посо-
бие электәге кебек уртача 
хезмәт хакының 40 процен-
тыннан чыгып исәпләнә, 
максималь пособиенең 
күләме 21 554,82 сумнан 
артмаска тиеш. 

Эшләүче аналарга бирелә 
торган декрет акчасын исә-
пләүдә шулай ук үзгәрешләр 
юк. Ул гадәттәгечә, бала тап-
канда өзлегүләр булмаса, 140 
көн ял исәбеннән, уртача 
хезмәт хакының 100 процен-
ты күләмендә түләнә. Хезмәт 
хакына бәйле рәвештә, бу 
сумма һәр кешенең төрле бу-
лырга мөмкин. 1 февральдән 
исә йөклелек һәм бала табу 
буенча пособиенең макси-
маль күләме артты. Ул хә-
зер 248 164 сумнан артмаска 
тиеш. 

Сүз уңаеннан, ана капи-
талын түләү буенча да үз-
гәрешләр булмагае. Ил-
дәге тотрыксыз вазгыять, 
кешеләрнең керемнәре 
җитәрлек булмау арка-
сында, ана капиталын ел 

дәвамында һәр ай саен 
бүлеп түләргә кирәк ди-
гән фикерне Россиянең 
Премьер-министры Дми-
трий Медведев тә хупла-
ган. Дөрес, кемнәргә, нин-
ди күләмдә түләнәчәге ту-
рында әлегә бер сүз дә юк. 

Ана капиталы 2018 елга 
кадәр озайтылды. Узган ел-
ның май аеннан ана капи-
талының 20 меңен акчала-
та алырга була. 2007 елдан 
бирле эшләп килгән әлеге 
программа нигезендә, то-
рак шартларын яхшырты-
рга, балага белем бирергә, 
акчаны ананың пенсиясе 
өлешенә кушарга, инвалид 
баланың фатирын җиһаз-
лау өчен кулланырга була. 
2016 елда ана капиталы 475 
мең сумны тәшкил итә.

– Ерак, дип тормый-
лар, Америка Куш-
ма Штатларыннан да 
киләләр. Кытайдан ту-
ристлар килү елдан-ел 
арта. Кытайлылар Вла-
димир Ульянов-Ленин-
ның музей-йортына, 
университетка керәләр, 
кызыксынып тыңлый-
лар, һәйкәлләрне фо-
тога төшерәләр. Казан-
да тарихи-архитектура 
һәйкәлләре бик күп, – 
ди шәһәрнең турист-

Дамир БӘДРИЕВ

ике миллион 107 мең 
кеше экскурсиядә йөр-
гән. Аннан соң исемлек-
тә – аквапарк. Башкала-
бызга берничә ел элек 
ике-өч көнгә генә кил-
сәләр, хәзер атнага якын 
булалар. 

Дөньядагы шәһәр-
ләр арасындагы trivago 

Glodal Reputation Ranking 
рейтингында Казанга 
42нче урын бирелгән.

– Бу яхшы күрсәткеч. 
Казанда, хостелларны 
да исәпләгәндә, 162 ку-
накханә эшли. Дәрәҗәне 
күтәрү максатында, ку-
накханә хезмәткәрләре 
арасында «Кунакчыл-
лык йолдызлары» дип 
аталган осталык конкур-
слары оештырыла, – ди 
Михаил Зотов.

Казан велотөне та-
нылу ала бара, узган ел 
анда биш мең кеше кат-
нашкан. Чит илләрдән 
килүче туристлар аеруча 
Санкт-Петербург, Сочи 
һәм Казан белән кызык-
сына икән. Планда татар 
халкының милли бәй-
рәме – Сабантуйны ту-
ристларны җәлеп итүдә 
төп брендка әйләндерү. 
Киләсе җәйдә Казансуда 
кече теплоходларда экс-
курсияләр үткәрү ния-
те дә бар.

лыкны үстерүгә булы-
шу комитеты директо-
ры Михаил Зотов.

Кремль – иң мәшһүр 
корылма. Анда узган ел 

 әктәпне тәмам-
лап, район үзә-
гендәге уни-

версаль технологияләр тех-
никумына укырга кергән. 
Аксубайдан 28 чакрым ера-
клыкта урнашкан авылына 
көн саен кайтып йөри. Ма-
шинасы да бар, права гына 
аласы калган. Марсель эре-
теп ябыштыручы һөнәрен 
үзләштерә. 

– Техника белән мәктәп 
яшеннән үк кызыксынам, 
– ди Марсель.

Балачакта ук магнито-
фон, телевизорларны сү-
теп-җыярга хирыс булган. 
Гаиләдә Гыйзәтуллиннар 

Эльвира МОЗАФФАР
өчәү. Мәктәптә укыганда 
абыйсы мотоцикл алгач, 
Марсель техниканы тагын 
да үз итә. Ватылса да, үзе 
төзәтергә өйрәнә ул «тимер 
атны».  9 нчы сыйныфлар-
да үзенә дә мотоцикл са-
тып ала. 

– Беркем дә өйрәтмәде 
мине, бу сәләт миңа каян 
килгәнен дә белмим, – ди 
егет үзе.

Марсель үзенең язмы-
шы турында сөйләде безгә. 
«Алай ук җитеш гаиләдән 
түгел инде мин», – диде ул, 
кыяр-кыймас кына. 25 ел 
буе хокук саклау өлкәсен-
дә эшләгән әтисенең кинәт 
кенә сәламәтлеге начарла-
нып китеп, урын өстенә 
калган. Әниләре тимер 

рәшәткә артына эләккән. 
Шулай итеп, авыру әти-
сен карау да Марсель җил-
кәсенә төшкән. Ике ай ди-
гәндә, әтисе бакый дөнья-
га китеп барган. Егетнең 

абыйлары үз гаиләләре 
белән яши. Марсель бүген 
ялгызы гына гомер кичерә. 
Туганнары, якыннары аны 
кайгыртып, ярдәм итеп то-
ралар. 

Үсмер егет авырлыклар-
га бирешмәскә тырыша. 8 
баш умартасы бар. Дәү әти-
сеннән килгән сәләттерме, 
мәктәп яшеннән үк умарта-
лар карый Марсель. Быел 

әнә бал саткан, акчага исә 
мини тракторын ясар өчен 
запчастьлар сатып алган. 
Эретеп ябыштыру бел-
гечлеген үзләштерүе дә 
ярап куя. Авылдашлары 
аңа йомышлары төшкән 
саен мөрәҗәгать итәләр. 
Марсель 15 сутый җирен-
дә бәрәңгесен дә утырта, 
абыйларының хатыннары 
ярдәме белән, яшелчәләр 
дә үстерә. 

– Башта бер трактор яса-
ган идем дә, күңелемә ошап 
бетмәде, эшләргә җайсыз 
тоелды, аннары  бәрәңге 
алыр вакыт җиткәч, ча-
расызлыктан, алты көн 
эчендә икенче мини трак-
тор ясап куйдым. Монысы 
уңайлы, – ди Марсель. 

Мини трактор белән бак-
ча эшкәртергә дә, чәчәр-
гә дә була. Йөк ташыр га да 
кулай.

Авылдашлары аның ту-
рында бары мактап кына 
сөйли. Баксаң, егет әле ма-
тур итеп җырлый да икән. 
Марсельнең техника өл-
кәсендәге «иҗат җиме-
шләре» Аксубайда узган 
авыл хуҗалыгы машина-
лары күргәзмәсендә уңай 
бәяләнгән. 

– Кайтсам да, берүзем, 
ялгызыма гына күңелсез 
инде, ата-анасыз тормыш 
җиңел түгел, әнинең кай-
туын көтәм, – ди Марсель. 

 алык Бистәсе районының Мәмли Казак Чаллысы 
авылында яшәүче 36 яшьлек Илгизәр Зиннәтов узган 

ялларда Чулман елгасыннан 7,6 килограммлы чуртан тоткан. 
Зиннәтовлар гаиләсендә балык тоту белән кызыксынучылар 
бер ул гына түгел, былтыр август аенда абыйсы – 51 яшьлек 
Илгиз абый, 25 килограммлы хан балыгы (толстолобик) тар-
тып чыгарган булган.

 егина Мостафина белән без 
Азнакай районының «Марс» 

хуҗалыгында очраштык. Кеч-

Зөлфия ХӘЛИУЛЛИНА
кенә генә буйлы, чандыр гәүдәле 
кызчык белән таныштырып, «Ул 
безнең фермада учетчик лабо-
рант булып эшли», – дигәч, берен-
че мәлдә ышанасым да килмәде, 

шаярталар кебек тоелды. Арала-
ша башлауга, шикләнүләр эреп 
юкка чыкты. Регина сүзен өзде-
реп әйтә торганнардан, ир-егет-
ләр көнләшерлек тәвәккәллек 
бар үзендә. Мәктәпне тәмамла-
гач та, бер икеләнүләрсез, туган 
авылында калган һәм хуҗалык 
җитәкчесеннән: «Миңа 365 көн 
эшли торган эш кирәк», – дип со-
раган ул. Бик зур күпчелек, би-
грәк тә кызлар, авылда эшкә ка-
луны бик өнәп бетермиләр. Реги-
на исә, киресенчә: 

– Шәһәр тормышын бөтенләй 
яратмыйм. Китү турында уйла-
ганым да булмады, – ди. Аны ту-
ган авылына бәйләгән тагын 
бер сәбәп – атлар. Регина атлар-
ны бик ярата. «Марс» хуҗалы-
гында ат мәктәбендә ул элек-
тән үк шөгыльләнгән. Фермада 
эшли башлагач, бәйлелек тагын 
да арткан. Әллә инде үзе артык 
кыю булганга, егет-кыркынга ар-
тык исе китми Регинаның. Бү-
генге көндә ышанычлы, төпле 
егетләр юк дигән фикердә ул. Ни-
кахлар күктә укыла, диләр, Реги-
нага насыйп яр да юк түгелдер.

 ама Тамагы районы-
ның Келәнче авылын-

да 13 февраль көнне Россия 
Дәүләт Думасы депутаты Ил-
дар Гыйльметдинов кубогына 
хоккей турниры үткәреләчәк. 

Илдар әфәнде үзенең ту-
ган авылында бу ярышлар-

ны ел саен уздыра. Ул матур 
бер традициягә әйләнде дис-
әң дә була. Ярышны яшьләр 
эше һәм спорт бүлеге, балалар 
һәм яшүсмерләр спорт мәктә-
бе оештыра. Хоккей турнирын-
да районның алты хоккей ко-
мандасы катнашыр дип көтелә.

«Дом книги» кибетләр чел-
тәре җитәкчесе Борис Мусташ-
кин «ШК»га сөйләгәнчә, 2014 ел 
белән чагыштырганда, 2015 елда 
аларда китап сату биш процент-
ка күбрәк сатылган, ә уртача чек 
16,3 процентка арткан.

– Сатылган китапларның күп-
челеге – фильм булып төшерел-
гән яки социаль челтәрләрдә 
«Укылырга тиешле 10 китап» 
исемлегенә кертелгән чит ил 
язу чыларының әсәрләре. Алар-
ны, нигездә, 15-30 яшьлекләр 
ала. Юкса, җәмәгатьчелек әле-
ге катлау турында, гаджет кол-
лары, клубта кәеф-сафа коручы, 
укымый торган буын, дип уйлый. 
Әмма мондый яшьтәге укучылар 
китап кибетләренә күбрәк һәм 
нәрсә кирәклеген алдан белеп 
килә. Шул ук вакытта икенче со-
рау туа – аларны китап кибетенә 
килергә нәрсә мәҗбүр итә: мо-
дамы яки белем алумы, шәхси 
үсешме? Бу сорауга сатылган ки-
таплар статистикасы гына җавап 
бирә алмас, – дип сөйләде безгә 
Борис Мусташкин.

Китап кибетләре челтәре 
хуҗасы әйтүенчә, балалар әдә-
биятын шулай ук яхшы алалар, ә 
бу үсеп килүче буын китапка мода 
аркасында гына түгел, беренче 
чиратта, шәхес буларак үсәр өчен 
тартыладыр, дигән өмет уята. 
«Дом книги» челтәре яңа кита-
пларның чыгуы турында соци-
аль челтәрләрдә хәбәр итә, акци-
яләр, ташламалы көннәр уздыра.

Күптән түгел Татарстан Дәү-
ләт Советында Әдәбият елына 
йомгак ясалды. Аны үткәрү өчен 
республиканың Мәдәният мини-
стрлыгы белән «Татмедиа» агент-
лыгы җаваплы иде. Мәдәният 
министрының беренче урын-
басары Эльвира Камалова сөй-
ләвенчә, былтыр татар язучыла-
рының исемен мәңгеләштерү һәм 
популярлаштыру максатында күп 
эш башкарылган. Әйтик, Казан 
урамнарына Гомәр Бәширов, 
Йосыф Акчура, Нурихан Фәттах 
исемнәре бирелгән. Җәй айла-
рында Әдәби ишегаллары гөрләп 
үткән. Казан мәдәният идарәсе-
нең әлеге тәҗрибәсен бөтен ре-
спубликага таратмакчылар.

– Узган ел Азнакайда – Габ-
дулла Тукайга, Баулыда – Фәнис 
Яруллинга, Кама Тамагында Туфан 
Миңнуллинга һәйкәл ачылды. 
Рес публиканың һәр китапханәсе, 
парклар һәм скверларда китап 

язма дөнья күргән, телеканаллар-
да махсус тапшырулар эшләнгән.

– Соңгы елларда яшьләр ин-
тернетка кереп китеп бара, ләкин 
моны куркыныч күренеш була-
рак кабул итмим. «Идел», «Казан 
утлары», «Казань» кебек әдәби 
басмалар «ВКонтакте», «Фейс-
бук» социаль челтәрләрендә 
үзләренең битләрен булдырды-
лар. Журнал айга бер генә чыга, 
ә сайтта укучыларга көн дә ма-
териал биреп барырга мөмкин, 
анда журналга кермичә калган 
материалларны да биреп була. 
2009 елда республика хөкүмәте 
ярдәме белән ачылган «Таткниго-
фонд» электрон китапханәсендә 
ике меңнән артык китап урнаш-
тырылды. Аларның Интернет-
та булуы чит төбәкләрдә яшәүче 
милләттәшләребезгә зур ярдәм. 
Алар китап сатып алыр өчен генә 
Татарстанга килә алмый. Һәрхәл-
дә,  китапны таныту юнәлешендә 
интернетта да эш алып барырга 
кирәк, – дип фикере белән уртак-
лашты Эльвира Әхмәтова.

Дәүләт Советының мәга-
риф, мәдәният, фән һәм милли 

– Китапларны күбесенчә Со-
вет чорында туган кешеләр ала. 
Әмма бездә китап кына түгел, га-
зета-журналларны да кызыксы-
нып укыйлар. Халыкны үзебезгә 
җәлеп итәр өчен, чаралар да үт-
кәреп торабыз. 2015 елда Мәдинә 
Маликованың иҗат кичәсен, «Ка-
зан утлары» журналы хезмәткәр-
ләре белән очрашу уздырдык, –  
дип сөйләде Алсу Нариманова.

Татарстан Фәннәр академия-
се президенты Мәгъзүм Сәләхов 
«ШК» хәбәрчесенә сөйләгәнчә, 
китаплар уйланырга, камиллек-
кә омтылырга мәҗбүр итә. Мәгъ-
зүм әфәнде аларны электрон ва-

иләкләр аша үтә. Әсәрне язган-
чы, язучы шактый вакыт әзерләнә. 
Язылып беткәч, әсәр китап нәшри-
ятына тапшырыла, анда аны ре-
цензентлар, редакторлар, коррек-
торлар тикшерә. Чыкканнан соң, 
китапка матбугатта бәя бирәләр. 
Яхшы бәя бирелсә, яңадан басы-
ла. Ә Интернеттагы, «Твиттер»да-
гы язулар андый иләк аша үтми. 
Дөньяга тиз генә чыгалар һәм шу-
лай ук тиз генә югалалар. Китап 
булган, бар һәм булачак та, – диде 
Разил Вәлиев.

Былтыр Татарстанның Жур-
налистлар берлеге «Укый тор-
ган Татарстан» акциясен башлап 
җибәрде. Берлек рәисе Римма 
Ратникова әйтүенчә, балаларны 
кечкенәдән укырга өйрәтмәсәң, 
соңыннан катлаулы булачак. Ак-

риантта укый. Ялда да, машинада 
да айпад һәрчак үзем белән, ди ул.

– Кайвакыт әсәрләрне икен-
че кат укыгач, аларга башка 
күзлектән карый башлыйсың. 
Мәктәптә – бер төрле, үсә төшкәч, 
тәҗрибә туплагач, икенче төрле 
кабул итәсең. Милли классиклар-
ның әсәрләрен русча укыйм, Ту-
кайның русчага тәрҗемә ителгән 
шигырьләре ошый. Гүзәл Яхи-
наның «Зөләйха күзләрен ача» 
әсәрен укыйм әле. Тарихны дөрес 
чагылдырмаган, татарларның 
көнкүрешен белми, дип тәнкы-
йтьләп тә чыктылар аны. Ма-
тур әдәбият башыннан ахырына 
кадәр вакыйгаларны ничек бар, 
шулай гына яктыртырга тиеш, 
дигән сүз белән килешмим, ул 
очракта ул матур әдәбият булма-
ячак та, – диде республиканың 
Фәннәр академиясе президенты.

2015 елда Татарстанның иң 
яхшы укытучысы булып та-
былган Евгения Родионова Ка-
занның 151 нче мәктәбендә рус 
теле белән әдәбият укыта. Ул да 
укучыларына китап яраттыру 
серләрен уртаклашты.

– Миңа укучыларымның нин-
ди китаплар укыганын белү кы-
зык. Алар әйткән авторны бел-
мәсәм, моны әйтүдән оялмыйм. 
Балалар үзләре укыган китапла-
ры турында сөйләп, мине дә кы-
зыксындыралар. Мин дә аларны 
укып чыккач, дәрестә шул әсәр 
буенча фикер алышуга вакыт 
бүлеп бирәм. Укучыларым аеруча 
чит ил авторлары белән кызык-
сына – детективлар, хатын-кыз 
романнары, фентезига өстенлек 
бирәләр. 

Былтыр, «А зори здесь тихие...» 
фильмы премьерасы алдыннан, 
аны хәтта 5 нче һәм 6 нчы класс 
балалары да укып чыкты. Мәк-
тәпкә килгәч, күзләре янып тора, 
бу авторның тагын нинди әсәр-
ләрен укырга киңәш итәр иде-
гез, дип сорадылар, – дип сөйлә-
де мөгаллимә.

Евгения Борисовнаның укучы-
лары яраткан китаплары турын-
да инша да яза. Аннары шуларны 
туплап, мәктәп китабы бастырып 
чыгарырга тырышалар. 

– Укучыларым Язучылар бер-
легендә Михаил Леснов һәм Сер-
гей Махотин исемле каләм оста-
лары белән очрашып, үзләрен 
шулкадәр бәхетле хис иттеләр. 
Шигырьләре, хикәяләре буенча 
фикер алышкан язучыларның 
үзләрен күрү алар өчен, әлбәттә, 
зур вакыйга, – дип сөйләде Та-
тарстанның узган елгы иң яхшы 
укытучысы.

– Хәзерге балаларның «Война 
и мир» әсәрен башыннан ахыры-
на кадәр укып чыгарга хәлләре 
җитәме? – дим.

– 10 нчы,  11 нче класста рус 
әдәбияты программасы чама-
дан тыш тыгыз, шуңа да «Вой-
на и мир»ны тулысынча укып 
чыгу бурычы да куелмый. Тари-
хи шартларны, геройларның рухи 
эзләнүләрен, кайбер эпизодлар-
ны белү сорала.

Линар ЗАКИРОВ

укуга өндәп, берсеннән-берсе кы-
зыклы чаралар үткәрде. Әдәбият 
елы тәмамланса да, әдәбият гасы-
ры дәвам итә, – дип сүзен җөпләп 
куйды министр урынбасары.

«Татмедиа» агентлыгы җитәк-
чесенең беренче урынбасары 
Эльвира Әхмәтова фикеренчә, 
Әдәбият елының үткәрелүе ки-
тап уку модасының кире кайтуына 
зур этәргеч ясады. Республиканың 
матбугат чараларында Әдәбият 
елына багышланган биш меңләп 

мәсьәләләр комитеты рәисе Разил 
Вәлиев фикеренчә, һәр яңалык ул 
– онытылган искелек. Бер дистә 
ел чамасы элек телевизор белән 
мавыгып алсак, аны бераздан ин-
тернет алыштыра башлады.

– Бала-чага курчак белән уй-
наган кебек, кешегә дә ниндидер 
«уенчык» кирәк. Дөресен әйткән-
дә, телевизорны да күп кеше кара-
мый хәзер. Моны, беренче чират-
та, балаларым һәм онык ларымнан 
күреп әйтәм. Кешелекнең белем, 
тәрбия, мәгълүмат алу өчен ки-
таптан да үтемлерәк әйберне  уй-
лап тапканы юк әле. Ни дисәң дә, 
анда кешелек акылының иң гүзәл 
үрнәкләре керә. Китап бик күп 

ция барышында балалар бакча-
ларында китапханәләр булдыру 
мәсьәләсе дә кузгатылган.

Сарман Үзәк китапханәсе ме-
тодисты Алсу Нариманова сөй-
ләгәнчә, аларга аена 30 меңнән 
артык кеше килә. Район фондын-
да 420 меңнән артык китап бар. 
Халыкның китапка тартылуы 
тормышны ничек бар, шулай ча-
гылдырган халыкчан язучылар 
барлыкка килүенә бәйле, дигән 
фикерне алга сөрә Алсу ханым. Бу 
исемлектә Зифа Кадырова, Гөл-
синә Галимуллина, Нәбирә Гый-
матдинова, Мәдинә Маликова 
бар, ир-ат язучыларны никтер ул 
кадәр егылып китеп укымыйлар.

Дилбәр ГАРИФУЛЛИНА
на. Элек яшьләр дә укый 
иде, берара алар компью-
тер хикмәтләре турындагы 
журналларны күпләп алды-
лар. Хәзер интернетта уты-
ралар. Газета укучыларның 
яше якынча илледән узган-
нар, – ди яңа танышым. 

Сатып алучылар әбәдкә 
таба гына күбәя, хәзер ты-
нычлап газеталарны карап 
чыгыйк дип, газеталар ак-
тарырга керештек. Тәскирә 
апа халыкара масштабта-
гы хәлләр белән кызыксы-
на. Шуңа да сәяси эчтәлек-
тәгеләрен укырга кереште. 
Мин исә, хезмәттәшләрем 
нәрсәләр яза икән дип, татар 
газеталарын укып чык тым. 

Иң беренче булып кил-
гән сатып алучы сүзен шу-
лай дип башлады. Сүрия-
дәге хәлләр турында озак-
лап сөйләде, Россиянең 
аның өчен күпме акча то-
туын тиененә кадәр санап 
күрсәтте, халыкның кәефе 
үзгәрә, «бер кешегә» ачуы 
кабара башлады, сизәсез-
ме, дип пышылдап та куй-
ды. Бүген нәрсәләр язалар 
икән, укып карыйк дип, «Ар-
гументы недели», «Новая га-
зета», «Комсомольская прав-
да» газеталарын алып чы-
гып китте. 

Гомумән, газета укучы-
ларның күбесе халыкара 
сәясәт турында язучы мат-
бугатны үз күрә. Аларның 
барысы да диярлек илледән 
узган ир-атлар. Иң күп са-
тыла торган газеталар исә 
– «Комсомольская правда», 
«Аргументы недели», «Ка-
занские ведомости». «Звезда 
Поволжья»ны да күп сорый-
лар. Аның бер санын берәү 
егерме данә алган. Шулай 
итеп яңа сан калмаган, моны 

белгән сатып алучылар нәү-
мизләнеп чыгып китә. 

Күп сатып алучылар 
билгеле бер басманы эзләп 
керә. Алар хәтта кайсы га-
зетаның кайда ятканын бе-
леп бетергән. Керүгә үк шун-
да күз ташлыйлар. Тәскирә 
апа да аларның нинди газе-
та аласын белеп тора. 

Бер абзый исә телевиде-
ние программасы да, скан-
ворды да, астрологик фа-
разы да булган газета сора-
ды. 

– Берьюлы берничә ку-
янны тотам, башта укып 
чыгам, аннары сканвордны 
чишәм, хатын астрологик 
фаразны укый. Программа-
ны алдан ук карап чыгып, 
телевизордан нәрсә карар-
га кирәклекне дә белеп то-
рам, – ди ул.

Бер ханым улы өчен хай-
ваннар турында журнал со-
рады. Хәрби киемнән булган 
кеше «Тайны истории» жур-
налын алып чыгып китте. Ул 
гел шуны ала икән. Бер ха-
тын: «Кызым «Дом-2» жур-
налын сорады», – диде. 

Тәскирә апаның даими 
клиенты – Флера исемле әби 
керде. Укырга ярата тор-
ган интеллигент кеше икә-
не сөйләшүеннән үк күре-
неп тора. «Биография» дигән 
журнал сорый. Аның алда-
гы санында нәрсәләр чык-
канын бәйнә-бәйнә сөйлә-
де. Безгә дә табып укырга 
кушты. Оныгы хәл белергә 
киләм дигәч, укырга жур-
наллар алып килергә куш-
кан. Ул «Телесемь» ише 
«җиңел» журналлар алган.

– Мондыйларны укы-
мыйм бит, алар минем өчен 
кызык түгел, – диде ул.

Берәү бакчачы календа-
ре юкмы дип кызыксын-
ды. Тәскирә апа язга таба 
бакчачылар өчен чыга тор-
ган газета-журналларга их-
тыяҗ күбәюен әйтә. Аның 
сүзләрен раслагандай, бер 
апа кереп, быел да «Ком-
сомольская правда»ны 
чәчүлек орлыгы белән сат-
мыйсызмы, дип сорады. Уз-
ган ел әлеге газетаның бер 
саны шундый акция белән 
чыккан булган икән. 

Бер әби русча сканворд-
лар сорый. Аңа кирәклесен 
таба алмадым. Татар әбисе 
икәне әллә каян күренеп 
тора, әмма русча сөйләшә. 
Мин исә татарча эндәштем. 

– Татар телендәге скан-
вордларны чишеп карагыз, 
– дим.

– Кызым, татарча бик 
белеп бетермим шул, алып 
караган идем, сүзләрен 
белә алмагач, психым чыга 
башлый. Бигрәк ягымлы 
сөйләшәсең, укымасам да, 
бир әле бер татарча газетаң-
ны, – дип чыгып китте. 

Мөсәгыйт абый русча га-
зеталар алды. «Шәһри Ка-
зан» газетасын өенә алдыра, 
бездә эшләгән кайбер жур-
налистларны да белә булып 
чыкты. 

Тәскирә апа белән та-
тарча сөйләшкән кырык 
яшьләрдәге бер  ханым 
русча газета алды, татар-
чаларын да алмыйсызмы, 

дип сорагач, кулларын бу-
тый-бутый, кирәкми, диде. 
Ә менә баласының берничә 
тел белүе турында мактанып 
алды. 

Татарча укучылар керү-
гә үк шул газеталар яткан 
урынга карый. Кызганыч, 
андыйлар күп булмады. Ни-
бары өч кеше алды аларны. 
Аның каравы, берьюлы бө-
тен татарча газетаны да ала-
лар. Бер ханым авылга әни-
сенә биш төрле газета алды. 

– 85 яшендә булса да, га-
зеталар укырга ярата, – ди 
ул. 

Бер абзый да берничәне 
алып китте. Тәскирә апа да 
миңа татарча газеталарны 
авылга кайтканда күп алула-
рын әйткән иде инде, чынлап 
та шулай булды – мин сату ит-
кән көн җомга иде шул. 

– Бигрәк тә Сабан туйла-
ры яки башка бәйрәм ал-
дыннан алучылар күбәя, – 
ди «хезмәттәшем». 

Танышым әйтүенчә, на-
маз вакытлары күрсәтелгән 
газеталарны да күп сорый-
лар икән. 

Бер ханым газеталарны 
өйгә алдырып булмавын, 
аларны хат ташучыларның 
китермәүләре турында зар-
ланып алды.

 

Газеталар сату ноктасы 
Казан үзәгендәге бер кибет 
эчендә урнашкан. Янәшәдә 
уку йортлары күп. Кибет-
кә студентлар күп керә. 

Әмма ник берсе шунда без-
нең якка борылып кара-
сын. Үзебезгә таба ике яшь 
кенә кыз килүен күргәч, бер 
өмет чаткысы кабынып ал-
ган иде дә, аларга кибетче 
күп итеп вак акча биргән бу-
лып чыкты. Шуларны эре-
рәккә алыштырмассызмы 
икән, диләр. 

Газета сату ноктасы-
ның кайда урнашкан булуы 
белән дә бәйледер ул аның 
күпме сатылуы. Кемдер ял 
көннәрендә күп сатабыз 
дисә, Тәскирә апа чәршәмбе 
көнен аерып әйтә. Ул көнне 
күп газеталарның яңа сан-
нары килә, ди. 

Стенага эленә торган та-
тарча кечкенә календарьлар 
аз сатылган. Хәзер алар 
белән бик кызыксынучы юк 
икән. Сораучылар да, русча-
сы юкмы, дип кызыксына. 

– Биредә газета-жур-
наллар бик күп, сатылмый 
ятканнары бармы? – дип со-
рыйм Тәскирә ападан.

– Аларның һәркайсы-
ның үз алучысы бар. Сорау-
чылары гына азая бара. 
Элек мистика белән тулган 
журналларны күп укыйлар 
иде, хәзер тарих серләре, яңа 
ачышлар турында язылган-
нарны үз итәләр. Газета укы-
рга яраткан кеше буларак, 
кайсы матбугатның ничек 
үзгәрә баруын да күзәтергә 
яратам. Элек «Экспресс га-
зета» шәрә хатыннар белән 
генә чыга иде. Аңардан бе-
рара туйдылар. Моны белеп 
алдылар бугай, үзгәрделәр, 
сәяси вакыйгаларны да як-
тырталар, – ди ул. 

Аныңча, матбугат гел 
бертөсле язмалар белән 
генә чыгарга тиеш түгел, 
актуаль темаларны күп би-
рергә кирәк. 

– Халык пенсия, комму-
наль хезмәтләрдәге үзгә-
реш ләр, яңалыклар турын-
да язылган язмаларны яра-
та. Сәяси теманы яктырткан 
аналитик мәкаләләрне бик 
теләп укыйлар. Әмма шун-
да ук сканворды да булсын, 
– ди ул. 

Халык йолдызлар ту-
рында язылганнарны 
укырга ярата дип әйтсәк 
тә, газета сатып алучы-
лар арасында мин ан-
дый матбугатны алучы-
ларны күрмәдем. Артист-
ларның пәрдә артындагы 
тормышларына караган-
да, Сүрия дәге вакыйгалар 
халыкны күбрәк кызык-
сындыра бугай. 

– Иртәнге сәгать сиге-
зенче яртыда газеталарны 
китерәм, кабул итеп аласы 
була. Соңга калма, – диде ул. 

Мин әз генә соңардым. 
Газеталарны «хезмәттәшем» 
Тәскирә апа алып калган. 
Башта яңа килгән газета-
ларның һәрберсе ничә данә 
булуын исәпләп, бәяләрен 
куеп чыктык. Газета хакла-
ры ара-тирә үзгәреп тора 
икән, арту ягына, билгеле. 
Һәр газетаны кулга алган 
саен, Тәскирә апа тиз генә 
эчтәлеген карый. Берен-
че битендә язылганнарны 
укып та чыга.

– Газета белән танышып 
чыгарга кирәк. Сатып алу-
чыларның күбесе, бүген нәр-
сәләр язалар, дип тә сорый-
лар. Аларны кызыксындыру 
өчен кайсы газетада нәрсә 
язганнарын әйтеп бирерлек 
булсын. Алар белән шулай 
диалог та корасың, – ди ул. 

Газета-журналларның 
һәркайсының үз урыны 
бар. Сәясәт турында яза тор-
ганнары бер тирәдә, сары 
матбугат икенче җирдә, та-
тарчалары үз ләренә ае-
рым урында. Журналлар да 
киштәләргә ни турында язу-
ларына карап куелган. Кай-
бер газеталарны бер тарт-
мачыкка тутыр дык. Даими 
сатып алучы, командиров-
кага китәр алдыннан, газе-
таларны үзенә аерым җыеп 
барырга сорый икән. Кайт-
кач, алып китеп укый ди. 

Тәскирә апа биредә биш 
ел эшли, газета укучылар-
ның саны ел саен кими бара, 
ди. 

– Газеталарның бәяләре 
гел артып тора, халык та, 
бик кыйммәт, дип зарла-

Без аның әнисе – композитор 
Лилия Таһирова аша Пума белән 
элемтәгә чыктык. 

Пуманың чын исеме – Рим-
ма Әхмәдуллина. Инглиз теленә 
тәрҗемә иткәндә, ялгышлык ки-
тепме, исем, әнә шулай PUMAга 
әйләнгән дә куйган. Бүген Римма 
ун ел элек җырлап йөргән кыз-
чык түгел инде. Ул – тормышка үз 
карашы булган, креатив фикер-
ләүче, актив яшүсмер. Аңа 16 яшь. 
Римма тимераякта шуа, басма бу-
явы исен тоеп, кәгазь битләрне 
ачып китап укырга ярата, чит ил 
авторларына өстенлек бирә, ин-
глиз телен тирәнтен өйрәнә. 

Римма кечкенә чагыннан ук 
бик актив кыз була, төрле бәй-
геләрдә катнаша, балалар бак-
часы ачу тантанасымы, берәр 
бәйрәмме – бар җирдә дә аны 
йөртәләр. Әнисе карынында чакта 
ук көн саен музыка тыңлаган бала 
башкача була да алмый торгандыр 
инде. Шул чакларда 6 яшьлек кы-
зны җырчы Нияз Вәлиев күреп 
ала да зур сәхнәгә алып чыга. Ли-
лия ханым талантлы композитор 
булса да, кызының популярлашуы 
аның аркасында булмый. Эстра-
да артистлары белән Пума га-
строльләргә йөри, дуэтлар язды-
ра, төнге дискотекаларда да чы-
гыш ясый, «Татар җыры»нда да 
катнаша. «Ләкин бер-ике ел узып, 
Римма укый башлагач, төнге клуб 
тормышы балага начар тәэсир итә 
дип, без мәктәпне, укуны сайла-
дык», – ди Лилия ханым. 

– Ул чакта миңа сәхнә тор-
мышы ошый иде, ләкин бүген, 

элекке язмаларны күреп, үземнән 
көлеп куям, ул вакытларны искә 
төшерергә яратмыйм, минем ба-
лачакта гади, оялчан кыз булып 
каласым килә, – ди Римма. 

«ВКонтакте» социаль челтә-
рендә дә Пума дип теркәлгән 
меңнән артык дусты җыелган би-
тен ул Риммага алыштырган.

– Римма, ник җырламый-
сың?

– Сәхнәгә чыгар өчен әзерлек, 
вакыт кирәк, әлегә минем өчен 
беренче чиратта уку, мәктәпне 
уңышлы тәмамлау. Җырлыйм 
мин, өйдә, үзем өчен. 

– Ә мәктәптә концертларда 
катнашмыйсыңмы?

-

-

-
-

Эльвира МОЗАФФАР

– Сирәк. Мәктәп аппаратура-
сының сыйфаты канәгатьлән-
дерми, хәер, традиция буенча, 
һәр Яңа ел бәйрәмендә җыр-
лыйм. Мәктәптә «Сәламәтлек те-
атры» эшли. Сәламәт яшәү рәве-
ше алып бару турында мюзикл 
иҗат иткән идем. 

– Берәр уен коралында уй-
ныйсыңмы? 

– Кечерәк чакта саксофон-
да уйнарга өйрәнгән идем, ни 
хикмәт, кызыксыну, уен коралы-

на тартылу юк миндә, җырларга, 
биергә яратам, хәтта көй дә язга-
ным бар, ләкин уйнамыйм. Мин 
үземне төрле өлкәдә сынап ка-
рарга телим, тик менә ошамый 
икән, ул эшкә алынмыйм, ник 
үз-үзеңне газапларга? 

– Син моннан ун ел элек, 
Гүзәл Әхмәтова белән,  тизрәк 
үсәсем килә дип җырлый идең, 
хәзер башкачарак җырлар 
идеңме икән? 

– Әйе, балачакта үсәсем кил-
де, гел өлкән сыйныфтагылар-
га карап кызыга идем, ә хәзер, 
киресенчә, үсәсем килми. Бала-
чагымны исемә төшерәм. Рәхәт 
вакытлар булган ул. Кечкенә ча-
гымда курчак уйнаганымны хә-
терләмим, танышларымның да 
күбесе үземнән олы кешеләр иде. 
Әнинең дуслары, композитор, 
әдип ләр. 

– Дәү әниең белән дәү әтиең 
Әлмәт районында яши. Авылга 
еш кайтасыңмы? 

– Җәй көне кайтып киләм. 
Дәү әнигә өй эшләрендә булы-
шам, аның ике катлы йортында 
эш җитәрлек. Тавыклар да бар. 
Тик мин алар аягымны чукыр-
лар дип куркам (көлә). Шулай 
да авылда озак торсам, күңел-
сезләнә башлыйм, аралашу, ин-
тернет җитми. 

– Чит илгә яшәргә китәр 
идеңме? 

– Киләчәк һөнәрем чит тел-
ләр белән бәйле булыр дип уй-
лыйм, шулай да чит илгә вакыт-
лыча гына барыр идем, ничек 
кенә булмасын, туган җир, туган 
туфрак үзенә тартадыр ул. 

– Пуманы кабат сәхнәдә күрә 
алырбызмы икән?

– Кем белә, бәлки, киләчәктә. 
Ә бәлки телевизор экраннарын-
да, җырчы буларак түгел, журна-
лист сыйфатында.

– Мәхәббәт – фәлсәфә инде ул, анда дуслык та, хөрмәт тә бар. 
Булатка беренче карашта ук гашыйк булдым дип әйтә алмыйм. 
Бер университетта укыдык, шуңа да хисләр тора-бара кабын-
ды. Үз-үзен тотышы, кешеләр белән аралашуы, кешелекле булуы 
белән үзенә каратты мине. Мәхәббәт вакыт узган саен сүрелә дигән 
сүзләр белән килешмим, бәлки башкаларныкы сүреләдер, безнеке 
юк. Өйләнешүебезгә унике ел булуга карамастан, хисләребез гел элек-
кегечә. Гаилә тормышы тыныч, матур барсын өчен, хатын-кызда акыл булыр-
га тиеш. Ир хатыны булгач, сабыр булырга, аңлый белергә өйрәнәсең. Балаларга да 
үзеңне бары яхшы яктан гына күрсәтәсе килә. Без икебез дә бер өлкәдә булгач, тормыш алып 
баруы кыен түгел. Иртән икебез дә бер фикердә уянабыз, максатларыбыз да бер.

«Мәхәббәт – нәрсә ул?» дигән сорауга Илгизнең бик матур 
җавабы бар, «Мәхәббәт ул – яраткан кешең өчен җаваплылык!» 
Ә мин, аңа өстәп, мәхәббәт ул – кешене яшәтүче, максатына ил-
түче көч дияр идем. Беренче очрашуыбыз нәкъ җиде ел элек, те-
атрда, кайсыдыр язучының иҗат кичәсендә булды. Ул, мине күрү-
гә: «Бу – минем кешем!» – дип уйлаган. Ә минем башымда «Бигрәк сәер 
адәм!» дигән фикер туды. 

Мәхәббәтне һәрвакыт яңартып торырга кирәк, яраткан кешеңне кадерләргә. Төр-
ле каршылыклар булырга мөмкин, шул кыенлыкларны җиңеп чыга алган хисләр тагын да 
ныгый, тирәнәя генә. Җиңә алмаучыларга, мәхәббәт хисе үтте, диясе генә кала. Кешене чынлап яра-
тасың икән, аның теләсә кайсы адымын аклый аласың. Гаиләбезгә 25 февральдә 5 ел була. Без әле 
чагыштырмача яшь гаилә. Бергә яшәү, уртак сынаулар кичү – бер-береңне тирәнрәк тоярга, хөрмәт 
итәргә, кичерә белергә, игьтибарлы булырга, ә балабыз тугач, әти-әниләребезне аңларга өйрәтте.

– Мәхәббәт ул – яныңда булган кешегә рәхмәтле булу. Ә гаиләдә 
сөйгәнеңне бәхетле итәргә тырышу. Артем белән беренче тапкыр 
күрешкәндә, миңа – 14, аңа 15 яшь иде. Әлбәттә, кечкенә буйлы, 
җирән чәчле, сипкелле Артем минем идеалым булмады. Ә ул миңа 
хисләрен шунда ук аңлатты. Инде дүрт ел бергә укып, аннан ике 
ел бергә эшләгәннән соң гына кавыштык. Өйләнешүебезгә – 1,5 ел. 
Шушы вакыт эчендә Артем да бик үзгәрде, егетләр төсмере керде. Үзен 
сәләтле актер буларак танытты. Гаиләсе өчен үлеп торуы, бигрәк тә әни-
сенә карата мөнәсәбәте мине аңа гашыйк итте дә куйды.

Очрашып йөрү – бер, ә ир белән хатын булып яшәү бөтенләй икенче нәрсә. 
Бергә тора башлагач аңладым – икебез ике планета кешеләре икәнбез бит без. 
Гаилә тормышы бер-беребезне ишетергә, башкаларның фикеренә колак салырга өй-
рәтте. Хәзер ул – минемчә, мин аныңча яшәргә тырышам. 

-
-

Җавапларны Алисә САБИРОВА туплады.

– Өйләнгәч, мәхәббәткә ышанмый башладым (көлә). Хәзер бер-бе-
ребезгә ияләштек инде. Без минем концертта таныштык. Аның миңа 
сап-сары лалә чәчәкләре алып килгәнен хәтерлим әле мин. Ә менә бе-
ренче очрашуда нинди хисләр кичергәнем истә түгел... Ләкин минем кеше 
икәнен шунда ук аңлап алдым. Өч ай очрашып йөрдек тә, озак уйлап тор-
мыйча, никах укыттык. Бергә торуыбызга ике ел була. Гаилә тормышы баш-
калар өчен дә җавап тота белергә, гаилә башлыгы булырга өйрәтте. Хәзер мин 
үзем генә түгел, хатыныма, балама терәк булырга кирәк. Өч көнлек гастрольләрдә 
дә сагынып кайтам үзләрен.

азандагы предприя-
тиеләрнең берсендә 
үземә кирәкле кешене 

көтеп утырам. Коридор буйлап 
нык адымнар белән атлап килү-
че җитәкче кыяфәтле ханым-
ның кулларында сулы чиләкләр 
күреп, сүз каттым.

– Шимбә өмәсеме әллә?
– Юк. Мин монда җыешты-

ручы.
– Хезмәт хаклары алай бик 

мактанырлык түгелдер...
– Пенсиядә мин. Аллага шө-

кер дип торырлык тормышым. 
Өч улым, өч киленем, өч бүлмәле 
фатирым, өч оныгым бар. Акчам 
җитәрлек.

Хәрбиләрчә чартлатып кай-

ияүдә түгел һәм 25 яше якын арада тулачак туташ буларак, бу 
тема миңа да кызыклы. Хәтерләсәгез, күптән түгел генә «Кайчан 

кияүгә чыгасың?» дигән кечкенә генә язмам да басылган иде. Ул яз-
маны интернетта урнаштырганнан соң, тормыш тәҗрибәсе зур бул-
ган абзый-апалардан миңа шактый гына киңәшләр дә килеп иреш-
те. Кайсы: «Ашыкма әле, өлгерерсең», – ди. Икенче берәүләр бу сора-
уга ни рәвешле җавап кайтарырга өйрәтә. 

Ялгызлык хисен күбрәк хатын-кызлар кичерә, дигән фикер белән 
мин һич тә килешә алмыйм. Бу ир-егетләргә дә хас. Тик алар бит 
«көчле зат», шуңа да үзләренең йомшаклыгын күрсәтмәскә тыры-
ша, һәрхәлдә, кешеләргә моны сиздерми. Чынлыкта исә теләсә кай-
сы ир-ат гаилә җылысы, балалар хакында хыяллана. 

Хәзерге заман яшьләренең иң зур хатасы, минемчә, таләпләр 
зурлыгында. Кызларга бай, фатирлы һәм машиналы егет кирәксә, 
егетләрнең 80 проценты диярлек Дженнифер Лопес фигуралы кыз 
хакында хыяллана. Тик Дженнифер дөньяда берәү генә, ә бай егет-
ләр урта хәлле яки үзләреннән түбәнрәк социаль статуслы кызлар-
га игътибар итми диярлек. Шунысы да бар, бөтен кызларга да бай 
егетләр җитмәячәк. 

Ышанасызмы, юкмы, егетләр белән танышканда, беренче сорау 
исемең ничек түгел, ә «праваң бармы?». Моны мин үз тәҗрибәмнән 
чыгып язам. Әгәр бу сорауга уңай җавап яңгырамый икән, фатир 
үзеңнекеме, әллә «снимать» итәсеңме булачак. Бу сорауга да җавап 
тискәре икән – егетне бары тышкы кыяфәт белән генә җәлеп итү 
мөмкинлеге кала. Юк инде, син нәрсә, хатын-кызның акыллы, тәр-
бияле, башлы булуы да мөһим, дияр кайберәүләр! Төкерәләр синең 
ничә дипломың булуга, ул дипломнарның төсенә һәм башлылыгыңа! 
Киресенчә, кыз акыллырак булган саен, егетләр аңардан күбрәк «кур-
ка». Мин моны иптәш кызларымнан чыгып әйтәм. Бик чая, белем-
ле, тәрбияле һәм искиткеч башлы, ярдәмчел иптәш кызым 30 яшькә 
якынлашса да, ЗАГСка ашыкмый, дәшүче дә юк. Чөнки «аңгырарак» 
хатын белән тору ир кешегә дә кулайрак, күрәсең. Ә акыллы хатын 
күбрәк таләп итә... 

Мин язмышка һәм Ходайга ышана торган кеше. Әмма Ходайга 
ялварып утырудан гына файда юк. Тырышлык, үз дигәнеңә ирешү, 
дөрес максатлар кую – уңышның нигезе шулдыр. 

Кайбер очракта артыгын тырышып ташлау да ярамый. Мисал өчен, 
минем бик яхшы таныш егетем бар. Ул белемле, тырыш, тәрбияле, 
эшчән, максатчан, акча таба белә торган, үз эшен алып бара алучы, 
аңа 30 яшь һәм ул өйләнмәгән! Иң мөһимен онытканмын, аның бик 
тә гаиләле буласы килә! Яшь барган саен, әти-әнисе, туганнары «Кай-
чан өйләнәсең?» дигән сорауны ешрак яудыра. Үзе дә, мин гаилә өчен 
өлгереп җиттем, дип саный. Әмма... күңеленә хуш килерлек кызны 
таба алмый. Йә алар бик тыйнак һәм аның өчен күңелсез (танышым 
бик күп укый һәм үзаңын үстерү өстендә шөгыльләнә) яисә ул кыз-
ларга ошамый. Гаилә кору темасына соңгы арада без аның белән еш 
аралаша башладык. «Минем кайсы җирем җитешсез? Хатын-кыз-
га тагын ни җитми? Мин аларны кинога да алып барам, чәчәкләр 
дә бүләк итәм, игътибарымны да кызганмыйм... Әмма алар йә суга 
төшкән кебек юк була, яисә бөтенләй очрашудан баш тарта», – ди 
танышым. Чыннан да  без  хатын-кызларга, машина һәм фатирдан 
кала, ир-аттан нәрсә кирәк? 

Шәхсән мин егетләрнең фикерләү сәләте һәм эшчәнлегенә, ата- 
аналары белән булган мөнәсәбәтләренә, тәрбиялелегенә карыйм. Та-
тар халкы, юкка гына: «Ирне ир иткән дә – хатын, чир иткән дә – ха-
тын», – димәгәндер. Егет уйлый, фикерли белсә, кулыннан эш килсә, 
ныклы тәрбия алган булса – тиешле юнәлешкә кертеп җибәрү бераз 
гына тырышлык һәм түземлек кенә сорый кызлардан. Уртак тапкан 
мал кадерлерәк тә була әле. 

Егетләргә килгәндә, аларга да тәрбияле, тырыш һәм кыйммәт-
ле машина һәм шәһәр үзәгендә фатир турында хыялланудан тыш 
башка нәрсәләргә дә сәләтле баш миенә ия булган кызны сайларга 
киңәш итәр идем.

Ә иң мөһиме – мәхәббәт һәм бер-береңә хөрмәт булсын! 
РS. Әгәр дә минем танышым тәртипле, акыллы һәм гаилә корырга 

теләге булган кайсы да булса кызны кызыксындырган икән, «ВКон-
такте» аша минем белән элемтәгә керсен иде. 

Лилия ЛОКМАНОВА. 

сәм себерәм, балаларымны кеше 
итәм, ирле хатыннардан болай-
рак яшим», – дип ант иттем. 

Нәфисә сөйләвеннән туктап, 
идән читендәге сары яфракка 
төбәлде. Язмышын тәрәзә тө-
бендәге гөлдән өзелеп төшкән 
сары яфракка тиңләве, әллә 
идәндәге чүпләрне җыешты-
рып бетермәгәнгә күңеленнән 
уфтануы булгандырмы – тәгаен 
генә хис-тойгыны аңлау мөмкин 
түгел иде. 

– Аерылышканда миңа 28 яшь 
кенә иде бит, – дип дәвам итте 
ул хикәятен. – Миңа өч бүлмәле 
фатир бирделәр, балаларның 
әтисе дә яңа хатыны белән шул 
ук йортта яши, кызлары туды. 
Күрәм, салгалый башлады, сала 
да безнең ишекне кага. «Гафу ит, 
кушылыйк», – ди. Хыянәтен ки-
чермәдем, бәгырем каткан иде. 
Балаларны кеше итәргә абыем, 
сеңелләрем белән кияүләрем 
нык булыштылар, рәхмәт аларга! 
Уртанчы улым мәктәптән соң ар-
миягә кадәр бер ел авылда яшәп 
торды. Ул вакытта әти гүр иясе, 
нәнә дә картайган, ә абыйның 
авыр операция кичергән, әле 
өйләнмәгән чагы иде. Малай-
га сыерны бер тапкыр гына са-
вып күрсәттем, бер ел бер сүз 
китермәде, балакаем! Балалар-
га усалрак та булдым бугай инде 
мин. Усал булмасаң, малайлар-
ны ничек кулдан ычкындырмый 
үстерәсең. Эшләп үстеләр, укы-
дылар, гаилә кордылар, хәзер 
дә сүземнән чыкмыйлар. Килен-
нәргә дә әйтәм: «Суыткычыгы-
зда ризык торсын, ашарга пеше-
рергә иренмәгез», – дим. 

– Ирегез белән дуслашмады-
гыз инде алайса.

– Хыянәтеннән соң мин аның 
ирем булуын күңелемнән сы-
зып ташладым, хәтта «элеккеге 
ирем» дип тә атамадым. Балалар-
ның атасы эчте, шул сәрхушле-
ге белән, алтмыш яшен дә ту-
тырмыйча, үлеп тә китте. Соңгы 
юлга озатырга кердем, балалар 

аталарының каберенә кайтып 
йөриләр. Кечкенә чакларында 
әйтмәделәр, хәзер: «Әти кайт-
кан булса ярый иде», – диләр. 
Барыбер әтиләре кирәк булган. 
Башка иргә кияүгә чыкмадым, 
үҗәтләнеп эшләдем, читтән то-
рып укыдым. Завод әллә ни зур 
түгел иде безнең, башта мине цех 
җитәкчесе, аннан соң баш инже-
нер итеп куйдылар.

Нәфисә көлеп җибәрде.
– Нәрсә, берәр әкәмәтләр бул-

дымы әллә?
– Завод техникасыз, стано-

кларсыз булмый бит инде ул. Ка-
рыйм, җитештерү цехында өч ха-
тын белән бер ир-ат смена ахы-
рына тәмам исерешеп бетәләр. 
Кысылсалар яки егылып төш-
сәләр, миңа җавап тотасы ла-
баса. Завод ишегеннән тикше-
реп кертәм, күз уңыннан ыч-
кындырмыйм. Бер ир, бер хатын 
эчүдән туктады, ә икесе кичкә 
һаман исерек. Аракыгызны та-
бам, таш идәнгә бәреп ватам, ди-
дем. Колакка пышылдадылар, 
зур күкрәкчәле хатын кечкенә 
аракы ше шәләрен, имиләре ар-
тына тыгып, заводка алып керә 
икән. Ишек төбендә – проход-
нойда туктатып, күкрәкчәсеннән 
ике шешәне сөйрәп чыгардым да 
идәнгә бәреп ваттым. Еламый-
лар гына болар мин сиңа әйтим. 
«Каян гына килдең син? Бер ке-
шегә тынгылык бирмисең», – 
диләр. Зур күкрәкле кыз инде 
үзе дә пенсиядә. «Шул вакытта 
эчүдән туктатмасаң, мин кияүгә 
дә чыга, балаларымны да үстерә, 
оныкларыма да сөенә алмаган 
булыр идем», – дип, очрашкан 
саен рәхмәтләр укый хәзер.

Гыйбрәтле кыйссалар тың-
лап, вакыт үткәнлеге сизелмә-
де дә. Ул арада мин көткән кеше 
дә кайтып җитте. Нәфисә идән 
читендәге саргайган яфрак-
ны җәһәт кенә алды да үз юлы 
белән китте... 

Дамир БӘДРИЕВ.

тарылган бу җавап минем сы-
ртка «ләнтәйкә» таягы белән өч 
мәртәбә кундырган төсле тоел-
ды, мәгәр. Икебез дә ашыкма-
ганлыктан, сөйләшеп-танышып 
киттек. 

– Балтач районында «әни» 
сүзе урынына нәнә дип сөйләшү 
гадәте бар, – дип, хатирәләр 
төенчеген бушатырга кереште 
Нәфисә, – безнең нәнә: «Бер ке-
шенең дә кесәсе буш булмый», – 
дип әйтеп куя торган иде. Кеч-
кенә чагымда әлеге җөмләнең 
мәгънәсен аңламаганмын. Күл-
мәгемнең ике кесәсен дә әйлән-
дереп, менә минем кесәләрем 
буш, дип күрсәткәнем хәтердә. 
Тормыш «кесәсе» яши-яши тула 
икән ул...

Без биш бала үстек, әти – Ватан 
сугышы инвалиды, кырыс холы-
клы иде. Әни аның җаена гына 
торды. Сигез сыйныфны тәмам-
лагач, Казанга китеп, эшкә урна-
штым. Кәрим исемле инженер 
егет белән таныштым, унсигез 
яшем дә тулмастан, аңа кияүгә чы-
ктым. Гаиләбезнең бәхетен ишәй-
теп, өч улыбыз туды. Ул вакытка 
инде ике сеңлем дә безнең заводка 
эшкә урнаш ты. Кәрим бик белем-
ле иде, заводның баш инженеры 
дәрәҗәсенә күтәрелде.

Бер көнне сеңлем кыяр-кый-
мас кына сүз башлады.

– Җизни заводтагы Исламия 
исемле кыз белән йөри бит, бө-
тен завод шуларны сөйли, ә син, 
апа җаным, берни белмисең.

«Ул – җитәкче, эш буенча 
йөриләрдер», – дип, сеңлемне 
дә, үземне дә юаттым. Иремнең 
хыянәтен үз күзләрем белән күр-
гәч, аерылышырга гариза яз-
дым.

– Бет, өч бала белән кая бара 
аласың соң син. Миннән баш-
ка бер көн дә яши алмаячаксың, 
– дип сүгенә-сүгенә кычкырды 
Кәримем. Юк, бу ир минем Кәри-
мем түгел, норсыз-салкын бер 
җанвар иде инде. Шунда үземә- 
үзем: «Чәчем белән җир себер-

Гүзәл ЯХИНА 

Флёра ТАРХАНОВА 
тәрҗемәсе

– Әй, кызый, саграк кы-
лан, кисәк тартма! Мин 
сиңа дөресен әйтәм, үзең дә
беләсең. Сезнең нәсел, 
коры сөяк, бетә, корый. Ул 
дөрес тә: черек тамырга – 
череп бетәргә, сәламәт та-
мырга – яшәп китәргә һәм 
яшәргә дә яшәргә!

Убырлы, таягына тая-
нып, караватыннан торды 
һәм шундук Зөләйхадан бер 
башка биек булды. Тоякка 
охшаган киң ияген күккә 
чөеп, ак күзләрен түшәмгә 
текәде:

– Бөек Аллам бүген миңа 
бу турыда төш иңдерде.

Зөләйха Убырлы җил-
кәсенә җиңел тунын сал-
ды да, мех калпагын киде-
реп, муенын йомшак шәл 
белән урады.

Ходаем, тагын төш! 
Кае нана төшләрне сирәк 
күрә, әмма төшенә кер-
гәннәр күрәзә булып чыга: 
сәер, кайчакта куркыныч, 
ишарәләр һәм әйтелеп 
бетмәгән фикерләр белән 
тулы күзпәйдалар туа; 
аларда киләчәк тормыш, 
тонык, кыек көзгедәге ке-
бек, томанлы һәм бозылып, 
нык үзгәреп чагыла. Хәт-
та Убырлы карчык үзе дә 
аларның мәгънәсен һәрчак 
аңлата алмый. Бер-ике атна 
яки берәр ай үткәч, сер ба-
рыбер ачыла – ни дә бул-
са була; еш кына – начары, 
сирәк кенә – яхшысы, әмма 
һәрчак – ул вакытка инде 
ярым онытылган төштәге 
күренешне бозык төгәл-
лек белән кабатлый тор-
ган мөһим нәрсә.

Карт убыр беркайчан 
да ялгышмый. Мең тугыз 
йөз унбишенче елда, улы-
ның туеннан соң ук, кы-
зыл чәчәкләр арасында 
адашып йөргән Мортазаны 
төштә күрә. Төшне юрый 
алмыйлар, әмма тиздән 
хуҗалык та янгын чыгып, 
амбар белән иске мунча ни-
гезенә кадәр янып бетә – 
шулай итеп, төшнең сере 
ачыла. Ике айдан соң кар-
чык төнлә тау булып өел-
гән, зур мөгезләр тырпаеп 
торган сары баш сөякләрен 
күрә һәм Юлбаш авылында 
бөтен терлекне кырып са-
лачак ящур (тилчә) эпиде-
миясе киләчәген әйтә. Шу-
лай була да. Алдагы ун елда 
бары тик куркыныч һәм 
кайгы китергән төшләр 
генә керә: елга буйлап 
берәм-берәм аккан бала 
күлмәкләре; икегә ярык 
бишекләр; канга баткан 
чебешләр... Бу вакыт эчен-

дә Зөләйха дүрт кыз таба, 
кызганыч: туу белән дүр-
тесен дә җирлиләр. Егер-
ме беренче елда Зур ачлык 
турында күргән төше та-
гын да куркынычрак була: 
каенана төшенә корым ке-
бек кап-кара һава болы-
ты керә – кешеләр шунда 
суда йөзгән кебек йөзеп 
йөриләр һәм, бер-бер арт-
лы аяк-кулларын, башла-
рын югалтып, акрын-ак-
рын юкка чыга баралар.

– Без монда озак уты-
рачакбызмы тирләп, – кар-
чык, түземсез ләнеп, таягы 
белән идәнгә бәреп алды 
да, беренче булып, ишек-

кә юнәлде. – Урамга чыгар 
алдыннан мине тирләтеп 
салкын тидертмәкче була-
сыңмы?!

Зөләйха тиз генә керо-
син лампаларының фил-
тәсен борып сүндерде дә 
аның артыннан элдерде.

Болдырга чыккач, 
Убыр лы туктап калды – 
урамга берүзе чыкмый. 
Зөләйха каенанасын тер-
сәгеннән тотып алды – ә те-
гесе, озын, буыннары чык-
кан бармакларын кулына 
чәнчеп, Зөләйхага тотын-
ды – мунчага алып китте. 
Бата торган йомшак кар-
дан сакланып кына атлап, 
әкрен генә баралар. Буран 
һаман туктамаган, сукмак-
ны яңадан яртылаш кар 
каплаган.

– Ишегалдын кардан син 
чистарттың мәллә? – диде 
Убырлы, мунчаның албүл-
мәсендә авыз кырые белән 
мыскыллы көлемсерәп, бер 
үк вакытта үзеннән кар сар-
ган тунын салдырырга рөх-
сәт итеп. – Шулайдыр шул, 
күренеп тора.

Башын чайкап, кал-
пагын идәнгә төшерде 
(Зөләйха тиз генә үрелеп 
алды), ишекне капшап та-
бып, чишенү бүлмәсенә үзе 
кереп китте.

Мунчадан кайнар суда 
парландырылган каен се-
беркесе яфраклары, эт ти-
гәнәге һәм юеш агач исе 
аңкый. Убырлы стена бу-
ендагы озын сәкегә ба-
рып утырды, дәшми тора: 
үзен чишендерүен көтә. 
Зөләйха башта эре сәйлән-
нең авыр төймәләре тагыл-
ган ак яулыгын, аннары ал-
дан бизәкле каптырма ку-
елган киң бәрхет жилетын 
салдырды. Аннан соң – ко-
ралл, энҗе, затлы пыяла-
дан тезелгән, вакыт узудан 
каралып чыккан авыр му-

на ләүкәгә менде. Башы 
түшәм астына җыелып 
яндырып ала торган һава 
катламына эләкте, шундук 
улый башлады. Күзләренә 
төрле төстәге ком бөр-
текләре күренеп-күренеп 
китә, очалар, дулкын булып 
тирбәләләр.

Менә ул, Убырлы, 
янәшәдә генә: киң мәй-
дандагы кыр кебек, стена-
дан стенага кадәр җәелеп 
яткан. Буыннары, тырпаеп 
торган карт сөякләре өскә 
карап акаеп тора, йөзьел-
лык тәне сәер калкулыклар 
кебек алар арасына тарал-
ган, тиресе исә катып кал-

ган убылмадай салынып 
төшкән. Менә шул тигез-
ле-тигезсез, әле ерганаклар 
белән бүлгәләнгән, әле ка-
барынып күтәрелгән үзән-
лекләр буйлап җем-җем 
килеп тир елгачыклары 
бормаланып ага.

Убырлыны корсагын-
нан башлап ике куллап ча-
барга кирәк. Бу – мәҗбүри. 
Зөләйха әүвәл, аның тире-
сен әзерләп, себеркене тәне 
буйлап сак кына йөртеп 
чыкты, аннары ике себер-
кене чиратлаштырып чаба 
башлады. Карчыкның тә-
нендә шундук кызыл тап-
лар килеп чыкты, каен 
яфраклары төрле якка си-
белде.

– Чаба да белмисең бит, 
хәчтерүш. Ничә ел өй-
рәтәм бит инде мин сине... 
– диде, озакка сузылган 
себерке чапкан тавышны 
басар өчен үз тавышын 
күтәреп. – Чап катырак! 
Яле, яле, җебегән тавык! 
Минем карт сөякләремне 
җылыт!.. Усалрак эшлә, 
хөрәсән ялкавы. Үзең-
нең сыек каныңны куып 
җибәр, бәлки куерыр! Мон-
дый җебегән булгач, ирең-
не төннәр буе ничек яра-
тасың соң син, ә? Китәр, 
китәр Мортаза, икенче ха-
тынга ки тәр, каты итеп се-
берке белән чаба һәм яра-
та белгәнне табар да!.. Мин 
була торып та синнән каты-
рак чаба алам. Яхшы итеп 
парландыр, югыйсә сугып 
җибәрәм. Чәчләреңнән 
эләктереп алырмын да ни-
чек эшләргә икәнен күрсә-
термен! Мин Мортаза тү-
гел, теләсә ни кыланырга 
юл куймам! Көчең, дәрма-
ның кайда соң синең, җебе-

гән тавык! Син үлмәгән бит 
әле. Әллә үлдеңме? – дип, 
тамагын ертып кычкыра 
башлады карчык, зәһәрен-
нән кыегаеп киткән йөзен
түшәмгә таба күтәреп.

Зөләйха, Убырлының 
болай кимсетүенә чыдый 
алмыйча, булдыра алуын 
күрсәтергә тырышып, бө-
тен көченә селтәнеп, аның 
дер-дер килгән парда җе-
мелдәп торган тәнен ике се-
беркене дә нык тотып, бал-
та белән чапкандай чаба 
башлады, һаваны ярып, се-
берке чыбыклары выжлый 
– карчык сикереп-сикереп 
китә, корсагы һәм күк рәге 
буйлап алсу төстәге киң сы-
зыклар йөгерешә, аларда, 
кара бөртекләр булып, кан 
тамчылары бүртеп-бүртеп 
чыга.

– Ниһаять, – диде Убыр-
лы, авыр сулап, башын 
яңадан ләүкәгә куеп.

Күз ләре томалана баш-
лаган Зөләйха ләүкә бас-
кычыннан салкын, тайгак 
идәнгә төште. Тыны кысы-
ла, куллары калтырый.

– Тагын пар өстә дә ар-
камны чап, – дип боерды 
Убырлы тыныч кына, әмма
эшлекле тонда.

Ходайга шөкер, кар-
чык идәндә юынырга яра-
та. Кырыена кадәр су ту-
тырылган гаять зур агач 
ләгәнгә кереп утыра, аңа 
җайлап кына озын ая-
кларын, кендегенә кадәр 
салынып төшкән кү-
крәкләренең такта кебек 
тигез капчыкларын туты-
ра да, Зөләйхага шәфкать 
белән карап, бер-бер арт-
лы берәмләп кулларын, 
аякларын суза. Ә тегесе, 
аларны кайнар суда җе-
бетелгән юкә мунчаласы 
белән ышкып, озынча бу-
лып сузылып тәгәрәшкән 
кер йомрыларын идәнгә 
юып төшерә.

Инде башны юарга 
кирәк: ботына кадәр җит-
кән, көмешләнгән юка ике 
чәч толымын әүвәл сүтәр-
гә, сабынларга, асылма-
лы зур ярымай алкалар-
га кагылмыйча һәм сукыр 
күзләренә су кертмичә юып 
төшерергә.

Берничә чиләк сал-
кын су белән коенып ал-
гач, Убырлы әзер булды. 
Зөләйха аны чишенү-ки-
енү бүлмәсенә алып чыкты, 
сөлгеләр белән чәчләрен, 
тәннәрен сөртеп киптерә 
башлады. Карчык серле 
йокысы турында берәр сүз 
әйтмәс микән, дип уйлап 
куйды. Бүген улына бары-
сын да сөйләгән булуына 
Зөләйха шикләнми, ул аңа 
барысын да шундук җитке-
реп тора.

енсаны, калын тукымадан 
тегелгән өске күлмәген, 
юка эчке күлмәген, киез 
итекләрен, шараварларын 
– әле берсен, әле икенче-
сен; мамык оекбашын, йон 
оекбашын, гади җеп оек-
башын. Калын, җыерчык-
ланып беткән колагыннан 
зур, ярымай алкаларын да 
салдырмакчы булган иде, 
тегесе: «Кагылма! Югалта-
сың... яки, югалттым, дип 
әйтерсең...» – дип кычкыр-
ды. Җыерылган тиреле 
бармакларындагы тонык 
сары металлдан ясалган 
йөзекләренә Зөләйха шу-
лай ук кагылмаска булды.

куелган ләгәннәр янына 
чүгәләп, чылатылган се-
беркеләрне йомшартырга 
кереште.

– Начар йомшартасың, 
– дип мыгырдавын дәвам 
итте Убырлы. – Күрмәсәм 
дә, сизеп торам: начар, на-
чар! Син аларны, кашык 
белән аш болгаткан ке-
бек, ләгәндә тегендә-мон-
да йөртәсең, аларны ка-
мыр баскан кебек басар-
га кирәк... Мортаза сине,
булдыксыз бер бәндәне, 
ник сайлады икән, ә? Аяк-
лар арасындагы бал белән 
генә гомер буе тук булмый-
сың бит...

Убырлының катгый 
билгеләнгән тәртиптә тө-
реп куелган киемнәре бө-
тен сәкене биләде – бер сте-
надан икенчесенә кадәр. 
Каенана игътибар белән 
барлык киемен капшап 
чыкты – канәгатьсезлек 
күрсәтеп, иреннәрен кы-
сты, кайберләрен рәтләп, 
тигезләп куйды. Зөләйха 
үзенең киемнәрен ишек 
төбендә торган керләнгән 
кер кәрзиненә тиз генә 
ташлады да карчыкны ча-
быну бүлмәсенә алып ке-
реп китте.

Ишекне бераз гына 
ачып җибәргәннәр иде –
аларны кайнар һава, кыз-
ган ташларның һәм җе-
бетелгән юкә кабыгының 
хуш исе төреп алды. Бите 
һәм аркасы буйлап тир ага 
башлады.

– Мунчаны әйбәтләп 
ягарга ялкауландыңмы? 
Мунча җылынмаган... – 
диде карчык, ян-ягын ыш-
кый-ышкый, теш арасын-
нан гына. Иң биек ләүкәгә 
менеп, түшәмгә карап ятты, 
күзләрен йомды – тирләр-
гә кирәк.

Зөләйха алдан әзерләп 

Зөләйха, тезләнеп, се-
беркеләрне карчык өйрәт-
кәнчә баса башлады. Тәне 
кызды, бите һәм күкрәге 
буйлап тир агып төште.

– Ә-ә, белдеңме инде, 
– дигән тавыш ишетел-
де биек ләүкәдән. – Мине 
каты себеркеләр белән ча-
барга җыенган идеңме, 
эшлексез? Мин үзем-
не кимсеттермәм. Морта-
замны да бирмәм. Аллаһ 
миңа шуның өчен озын го-
мер бүләк иткән, аны син-
нән саклау өчен... Мин-
нән башка аны кем сакла-
сын? Син аны яратмыйсың,
кадерен дә белмисең – кы-
ланасың гына. Салкын, кы-
ланчык, җансыз – менә кем 
син. Мин синең кем икә-
неңне сизәм, ничек кенә 
сизәм әле...

Ә төш турында берни дә 
әйтмәде.

Явыз карчык кич буе 
җанны ашаячак инде. 
Зөләйханың бу турыда 
ишетәсе килүен, түзем-
сезләнеп көтүен белә. Әй-
тми, газаплый.

Зөләйха яшькелт суы 
агып торган ике себерке-
не алды да Убырлы яны-

енера Якупованың 2015 
елда «Журналист» журна-
лында «Добро и зло рос-

сийской журналистики» исеме 
астында бастырылып килгән ин-
тервьюлар циклы өчен иң яхшы 
авторларының берсе итеп игълан 
ителүен дә ассызыклап китәргә 
кирәк. Авторның шул исемдәге 
китабы 2015 елның сентябрендә 
Маковский нәшрият йортында 
Владимир Кожевниковның матди 
ярдәме белән бастырылып чыга-
рылды. Китап беренче мәртәбә 
массакүләм мәгълүмат чарала-
рының «Вся Россия» фестива-
лендә Дагомыста, икенче тап-
кыр октябрьдә Татарстан жур-
налистлары берлегендә тәкъдим 
ителде һәм киң катлам укучылар-
ның, җәмәгать эшлеклеләренең, 
журналистларның югары бәя-
сен алды.

Болгария журналистлары бер-
легенең генераль секретаре Сне-
жана Тодорова авторга китапның 
презентациясен Варнада журна-
листларының халыкара йортында 
үткәрергә тәкъдим итте. Аның фи-
керенчә, китаптагы журналисти-
кага караган мәсьәләләр  Россия 
күләмендә генә түгел, Европа жур-
налистлары өчен дә бик әһәмият-
ле. Каләмдәшебезне җиңүе белән 
ихластан котлыйбыз!

– Венера Абдулловна, жур-
налистикага килүегез ничек 
булды?

– Балачактан укырга ярата 
идем. Моны бездә әти-әниебез 
тәрбияләгәндер, чөнки икесе дә 
китап сатып алырга, укырга яра-
та иде. Соңрак үземдә дә язып 
карау теләге туды. Башта ши-
гырь язу белән мавыктым. Алай 
гына да түгел, аларны басты-
рып чыгару теләге белән яшәдем 
һәм, кыюлыгымны җыеп, ши-
гырьләремне Мәскәүгә – «Ком-
сомольская правда» газетасына 

җибәрә башладым. Ул вакытта 
«Комсомолка»да мәктәп укучы-
лары өчен махсус «Ал җилкән» 
сәхифәсе чыгып килә иде. Көн-
нәрдән бер көнне ике юллык ши-
гыремне бастырып чыгардылар. 
Исемемне күрсәтергә оныткан-
лыктан, шигырьнең авторын га-
зетада «Яшел Үзән районы Васи-
льево бистәсенең беренче мәктә-
бе укучысы» дип биргәннәр иде. 
Үз шигыремне, билгеле инде, 
таныдым, күңелем үсеп кит-
те һәм районның «Зеленодоль-
ская правда» газетасы каршын-
да ачылган «Яшь журналист мәк-
тәбе»нә барып язылдым. Анда өч 
ел буе йөрдем, язмаларым даими 
рәвештә басылып килде. Шуның 
өстенә әле язмаларым өчен 10-12 
сумлап гонорар да килеп торды. 

Хәтерлим, 6 нчы сыйныф-
та фотография белән мавыга 
башладым, абыем Гомәр Мөхәм-
мәтшин миңа шунда ук фото-
аппарат, әти-әниләрем башка 
кирәк-яракларны алып бирде. 
Алар безнең шөгыльләребезгә, 
теләкләребезгә карата һәрвакыт 
игътибарлы булды. Әниебез әле 
дә төп сердәшебез. Кызганыч, 
әтиебез арабыздан иртәрәк ки-
теп барды.

– Журналистикага ки лүегезгә 
үкенгән чаклар булмадымы?

– Бер генә мәртәбә дә күңе-
лемә мондый уйның кергәне бул-
мады. Мөмкин кадәр күп эшләр-
гә, иҗат итәргә тырыштым. Төрле 
мәсьәләләр белән шөгыльлән-
дем, җитди темалар күтәрдем: су-
веренитет өчен көрәш, милләт 
язмышы, Кырым татарларының 

Ватаннарына кайтуы... 
Берсен дә кемнеңдер 
кушуы буенча эшләмә-
дем, әһәмиятен тойган-

га алындым бу темалар-
га. Мине республикада 

яшьли күреп алып, ярдәм 
күрсәтеп тордылар. 

Хәзер дә күңелем куш-
кан һәм әһәмиятле сана-

ган проектларны гына эшләр-
гә тырышам. Җиңүнең 70 ел-
лыгы алдыннан ел дәвамында 
гаиләләрдә кадерләп сакланган, 
якын кешеләренең истәлеге бул-
ган сугыш тарихын чагылдырган 
әйберләр турында сәхифә алып 
бардык. Материаллар бик күп 
килде, алар арасында кадерләп 
саклап килгән фотографияләр, 
хатлар, газеталар, хәтта 1945 ел-
ның 9 май газетасы да, әтиләренә 
батырлык күрсәткән өчен бүләк 
ителгән сәгатьләре, немец само-
летыннан коеп ясалган кашык, 
Сталиннан килгән телеграмма-
лар һ.б. бар иде. Укучыбыз Ил-
гиз Гыйззәтуллин әтисенең 1941 
елдан башлап 1945 елга кадәр 
алып барган фронт көндәлеген 
алып килде. Моның кадәр бай 
хатирәләрне, тарихи экспонат-
ларны музейда да табып бетереп 
булмыйдыр. Шуңа күрә журнали-
стиканы язмышым миңа бүләк 
иткән өлкә дип саныйм.

– «Добро и зло российской 
журналистики» китабында мат-
бугатның бүгенгесе һәм киләчә-
ге өчен шулкадәр көенәсез...

– PR белән пропаганда журна-
листиканы кысрыклый, ә сый-
фатлы журналистика сүнеп бара. 
Мәсьәләне вакытында күтәр-
мәсәк, игътибар юнәлтмәсәк, 
соңга калуыбыз да бар. 

– Басма матбугатның киләчә-
ге бармы?

– Аны электрон матбугат кы-
срыклап чыгарачак, дигән фи-

керләр ишетәбез. Төрле кат-
лам укучылар бар. Бер төркем 
укучылар басма матбугатны бәя-
ли, аңа ышанып карый, чөнки 
басма матбугат әйтелгән, языл-
ганнар өчен үзендә җаваплы-
лык тоя, ниндидер кушамат-
лар артына яшеренеп яла ягу 
белән шөгыльләнми. Китабым-
ны әзерләгәндә, республика 
җитәкчеләренең – Татарстанның 
Дәүләт Киңәшчесе Минтимер 
Шәймиев, Дәүләт Советы Рәисе 
Фәрит Мөхәммәтшин, мәгълү-
матлаштыру һәм элемтә мини-
стры Роман Шәйхетдиновның, 
дәүләт хезмәтендә эшләүчеләр-
нең шактый өлеше басма мат-

бугат чаралары белән танышып 
баруларын ачыклап, куандым. 

Финнар интернетны фаст-фуд 
дип атый. Анда тиз-тиз генә та-
мак ялгар өчен керәләр (ягъни 
яңалыклар белән танышу), ә га-
зеталарны ресторан дип атый-
лар, анда ризыкларны үз эшенең 
осталары әзерли, ризыкланудан 
ләззәт, канәгатьлек алып чыга-
сың, диләр. Финляндиядә бул-
ганда, тышкы эшләр министры 
хезмәткәре Анна-Мария Лукко 
безгә әйткәнчә, финнар газета 
укуга көненә уртача 1,5 сәгать са-
рыф итә.

Балалар хәзер веб серфинг 
күренешенә дучар: бер ссылка-
ны ачып, икенчесенә керәләр, 
анда бер ролик карап, кыска 
гына текст укыйлар да башка-
сына күчәләр. Андый балалар 
озын текстлар укый алмас хәлгә 
җитә. Юкса барлык акыллы ки-
таплар озын язылган: «Война и 
мир», Коръән.

– Китабыгызны язу бары-
шында нинди фикергә килде-
гез: яманлыкмы, әллә яхшы-
лык күбрәкме?

– Алар бер-берсеннән башка 
яши алмый, әмма сыйфатлы жур-
налистикада яхшылык яманлык 
белән һәрвакыт көрәшә. Зама-
нында Теләче районы Карабаян 
авылыннан Казанга күченгән Па-
вел исемле кеше турында яздык. 
Ул үз акчасына авылында чиркәү 
төзи башлады. Әмма кешеләрне 
анда кайтару өчен чиркәү генә 
җитми, ут та, юл да, үзәкләште-
релгән су да кирәк. Авылның 
шушы проблемалары турында 
берничә ел яздык һәм боз кузгал-
ды. Бу игелекле эштә газетабыз-
ның да өлеше зур булуын тою ба-
рыбызның күңелләренә дә рәхәт-
лек китерде.

Журналист, кушылган бирем-

не үтәп кенә калмыйча, җәмгы-
ятьне борчыган мәсьәләләрне 
хәл итәргә тиеш. Журналистлар – 
риясыз кешеләр, күпчелек очрак-
та дәрәҗәләре дә, хезмәт хакла-
ры да түбән. Тормышта, безнең 
һөнәр ияләре сыман, җәмәгать-
челек мәнфәгатьләрен берен-
че урынга куючылар һәрвакыт 
булган. 

Кеше матбугатны укысын 
өчен, хакимият шартлар булды-
рырга тиеш. Әйтик, Липецки-
да газета-журналлар уку өчен 
37 квадрат метрлы мультиме-
дияле павильон ачылган. Анда 
чәй, кофе эчәргә, бушлай ин-
тернеттан файдаланырга була, 
шул ук вакытта 800дән артык 
газета-журнал сатыла. Көненә 
берничә мең кеше кереп чыга. 
Моны ишеткәч, үзебездәге хәл-
ләр белән кызыксындым. Яма-
шев урамындагы киоскка көн 
дәвамында 120 генә кеше кереп 
чыга икән.

– Милли матбугатны, шул 
исәптән зур тиражлар белән 
чыга торган шәхси басмалар-
ны күзәтеп барасызмы?

– Өлгерә алганча. Элек һәр 
авыл йортында «Сөембикә» жур-
налын, «Ватаным Татарстан» га-
зетасын очратып була иде, ә ха-
лык хәзер шәхси басмаларга кү-
чеп бетте. Бөтен илдә шулай. 

Мәскәүдә узган форумда бер 
галим чыкты да: «Мин фәлән 
журнал яздырдым, әмма бер 
саны да килмәде. Мәскәүнең нәкъ 
үзәгендә яшим. Почтага шалты-
раткач, үзегез килеп алыгыз, по-
чтальоннарыбыз юк, диделәр», 
– дип гаҗәпләнүен җиткерде. 
Почтаны акча эшләргә мәҗбүр 
итәләр, әмма ул төп функция-
сеннән баш тартмаска – газета-
ны вакытында җиткерергә тиеш.

Күпләр белмидер дә әле, дө-
ньяда газеталар күтәрелеш чоры 
кичерә башлады. Журналистлар-
ның Дагомыста узган форумын-
да Кытай редакторлары белән 
очрашкач, «Тиражыгыз күпме?» 
– дип сорадым. «Кечкенә... 300 
мең», – диде берсе. «Сез Пекинда 
эшлисезме әллә?» – дип гаҗәп-
ләндем. «Юк, провинциядә», 
– диде ул. Аңлыйм, анда халык 
саны башкача, әмма укыйлар бит. 
Финляндиядә, Швециядә, Һинд-
станда да матбугатка тартыла-
лар. Ә иң укый торган Россия бү-
ген укымый...

Китабымны коллегаларым 
гына түгел, матбугатның киләчә-
ге өчен җаваплы кешеләр дә укы-
сын иде. Ул бүгенге вазгыятьне 
уңай якка үзгәртеп, Россиягә иң 
укый торган ил исемен кайтару 
омтылышы белән язылган. 

Сәламәт кеше үз чирен сизми.

Сөйгәнеңә бөтен дөнья ләззәтләрен вәгъдә ит-
кәннән соң, туңдырма булса да сатып ал.

Ахмакларга акыл кергәч кенә хакимият үзгәрә.

Явызлык җиңсә, аны Изгелек дип игълан итәләр.

Олыгайгач, синнән көзге дә читенсенә: башка 
кешенең йөзен күрсәтә башлый.

Ниһаять, аны танылмаган даһи дип таныдылар.

Күзе ачылды һәм, ниһаять, караңгылыкны үз 
күзләре белән күрү бәхетенә иреште.

Хакыйкать – бер, тик гел үзгәрештә.

Аерылучылар күбәю сәбәпле, туйлар саны артты.

Хатын-кызны күрү өчен, колагыңны каплар-
га кирәк.

Хатын-кызлар яхшы бии – аларга берни кома-
чауламый.

Тылсымлы таякның озынлыгын үлчәмиләр.

Егет кеше һәрчак егет булып кала. Хатыны янын-
да булмаса – бигрәк тә.

Кайтып барган чакта баеп,
Бүлде чегән юлымны. 
– Язмышыңны әйтәм! – 
                                                         диде, 
Ычкындырмый кулымны. 

– Синдә – сихер. Ул афәттән
Азат итә беләм, – ди, –
Тазартыла тән сихердән
Бары акча белән, – ди.

Унлык бирдем. 
– Сихерең, – ди, – 
Көчле, моңа кузгалмый. 
– Тазарт, – дидем, – кыра-кыра! 
Йөзлек суздым кызганмый.

– Хәзер кузгалмакчы була,
Җитми ләкин көчләре.
Йөрәк маеңны кимерә
Кара сихер тешләре.

Кергәч йөзлек кесәсенә,
Кабат акча сорады.
Сәламәтлек важный нәрсә –
Меңлек суздым сыразы.

Әфсен-төфсен иткәли дә,
Ишарәли ым гына.

Тазартты
– Тол ирнең икенче хатыны 

булырга теләмим!
– Беренчесе булырга соңла-

дың ич.
* * *

Бер пенсионер, телефон 
куйдырмакчы булып, станци-
ягә шалтырата:

– Ничек телефон куйдыры-
рга икән?

– Телефон сүзе түгел бу, 
монда килегез.

* * *
Биология дәресе. Укытучы 

малайдан сорый:
–  Әйт әле, яңгыр суал-

чаннары нинди юл белән үр-
чиләр?

– Бүленү юлы белән, апа!
– Ә ничек бүленәләр?
– Көрәк белән!

* * *
Хатыны –  полицейский 

иренә:
– Менә бу фотодагы кеше-

не күрәсеңме?
– Күрәм.

вылдагы таллык-
ка сайрар кош 
сайлау бара иде. 

Хуҗалык рәисе канди-
дат-кошны сандугач итеп 
мактады, сайлаучыларга 

берәр кап чәй вәгъдә итте. 
Барысы да теге кандидат-
ның сандугач түгел, ә кар-
га икәнен күреп тора иде. 
Тик беркем каршы килмә-
де. Хупладылар, баш как-

тылар. Шунда берәү әйтеп 
салды: 

– Карагыз әле, Фәлән 
Фәләнич! Ник бу сандугач 
«кар-кар» дип сайрый соң? 
Фигурасы да бер дә санду-
гачныкына охшамаган...

Һәм авылдашларының 
көйдергеч карашы аңа 
төбәлде: 

– Син нәрсә тузга язма-
ганны сөйлисең! Үзеңне 
акыллыга чутлыйсыңмы?!.

Теге дәшмәде. Ә дәшмәү 
– ризалык билгесе. Ә үзең-
не акыллыга чутлау башка-
ларны ахмакка санау кебек 
яңгырый. 

Һәм аңа тагын ябырыл-
дылар:

– Үзеңне үзең мактама, 
сине кеше мактасын!

– Ат дагалаганда бака 
ботын кыстырган, ди. 

– Сүзең көмеш булса, эн-
дәшмәвең – алтын!

– Эх, сездәге алтыннар-
ны... – дип мыгырданды 
теге кеше, күз алдында ке-

черәя барып. – Алтын кебек 
халкым...

– Нидер мыгырдап ма-
таша бит әле!..

– Кирәкле кишер яфра-
гы!

– Сандугач ничек тели 
шулай сайрый инде ул. Шу-
лай бит, Фәлән Фәләнич?!.

Теге кеше кечерәйгән-
нән-кечерәя барып, бөтен-
ләй юкка чыкты...

Шул рәвешле карганы 
сандугач итеп сайлап куй-
дылар. 

Вәгъдә ителгән бер кап 
чәйләрен алып эчеп бетер-
деләр. 

Берни үзгәрмәде. Бары 
тик карчык-корчыклар 
гына, яздан ук ятим кал-
ган кош абзарына кер-
гән чакларында, нинди-
дер моңсу көй көйләргә 
гадәтләнеп китте:
Каз канатларын санадым,
Тезелеп кагынганда...

Марат КӘБИРОВ.

Күчә бара акчаларым
Кесәсенә шым гына. 

– Башын чаптым сихернең, тик
Киткән тамыр тирәнгә...
– Чап тамырын! – Биш меңлекне
Жәлләмәдем бирәнгә. 

– Бетсен сихер! Долой үзен! 
(Чыга алмыйм азарттан).
...Килсәм искә, киткән чегән,
Бары... кесә тазарткан... 

Камил ФАЗЛЫЙ.

– Сәгать кичке алтыда 
шуны балалар бакчасыннан 
барып алырсың.

* * *
– Тиливижыниы диктожы 

булыжга дип конкужышта 
гаднажганыем. Шажтлажга 
тужы килмишең, диләж, ал-
мадылаж...

– Ә нигә?
– Бажың пеләж, диләж...

* * *
Доктор авыру тарихына 

болай дип язган ди: «Авыру-
ны тикшердек... Дәваладык... 
Операция ясадык... Яхшы кеше 
иде...»

